
Бжыгъэхэр
къыпхуэгъэпцIэнукъым

«ФIыгъуэ  куэдкIэ  
къысхуэупса

Алыхьым  сыхуэарэзыщ»
4-нэ нап.3-нэ нап. 4-нэ нап.

ЦIыхугъэ, адыгагъэ 
зэрызетхьэнум

дыхущIэкъуу допсэу
2-нэ нап.

Я щхьэ IуэхукIэ зыкъыхуагъэзащ

Я  зэхуэдэ  Хэкур 
яхъумэрт

Олимпиадэр и плъапIэщ
ЗэкIуий Анзор

Къэрал гулъытэм хохъуэ

100
Тэтэр Республикэмрэ 

Къэ бэрдей-Балъкъэрымрэ 
зэ пызыщIэ уэгу гъуэгуа-
нэщIэ къызэIуахащ. Нал-
шык къалэ къыщетIысэхащ  
Red Wings авиакомпанием 
«Сухой Суперджет-100» 
(SSG 100) и япэ кхъухьлъа-
тэр.

А IУЭХУМ теухуа гуфIэгъуэ 
зэ хыхьэр Налшык и аэро-
портым зэрыщекIуэкIынум 
тетхы хьыжыну журналист-
хэр кхъухьлъатэ тедзапIэм 
деж щэбэт кIуам дыщызэхуэ-
сащ. 

Журналистхэр автобус 
цIы кIум псори драгъэтIыс-
хьэри, ипщэкIэ дыдрашей. 
ТкIуа щымыIэу дыкъоувыIэ, 
дыкъ ра гъэкI. Губгъуэ нэ зым 
дыщы зэ хуэсыжащи, те ле-
виденэм щылажьэхэм увы-
пIэ къалъыхъуэ, гъущI хъа-
рым адэкIэ цIыхухэр щы зэ-
хэтщ. «Тхьэм ещIэ ахэри зы -
пэплъэр, кхъухьлъатэ гуэр  
къетIысэхыжыну къы щIэ-
кIынщ!» - жызоIэ сэри сигу-
кIэ. 

Куэд щIауэ зэрымылъагъу-
жа зэныбжьэгъухэм ещхьу 
зэ рыцIыхуи-зэрымыцIыхуи 
ды зопсалъэ-доуэршэр. Къэ-
зан къилъэтыкIыж кхъухь-
лъа тэм дызэрыпежьэр псо-
ми ди зэ хуэдэ гуфIэгъуэщ. 
Дыздэ щытым, гу лъыдотэ 
аэропорт лэжьакIуэхэм губ-
гъуэ Iуфэр нэхъ къызэха-
жыхь зэрыхъуами къэблэ-
гъа кхъухьлъатэм и Iэуэ-
лъауэ макъ къызэрыIуа ми.

КъБР-м и Iэтащхьэ КIуэкIуэ Казбек респуб-
ли кэм щыщу зи щхьэ IуэхукIэ зыкъыхуэзы-
гъэ захэр зыгъэпIейтей упщIэхэм жэуап яри-
тащ. Ахэр нэхъыбэу теухуат къуажэхэмрэ къа-
лэхэмрэ зэIузэпэщ щIыным, спортым тела-
жьэ IуэхущIапIэхэр къэгъэщI эрэ щIэ жы ным. 

КъинэмыщIауэ, щIыналъэм и УнафэщIыр 
яхуэзащ дзэ Iуэху хэхам хэт зауэлIхэми. Ахэр 
нэхъыбэу щIэлъаIуэр къулыкъущIэхэм я 
унафэкIэ Iуэху гуэр пхыгъэкIын, сымаджэм 

дохутыр къегъэIэзэн, абы зыкъэужьыжыпIэ 
тынш егъэгъуэтын хуэдэхэмрэ псэукIэм епха 
нэгъуэщI Iуэхухэмрэщ. 

Республикэм и Iэтащхьэм зэрызыкъыхуа-
гъэза лъэIухэр зыгъэзэщIапхъэ къулыкъу-
щIэ псоми унафэ пыухыкIахэр яхуищIащ, 
дзэ Iуэху хэхам хэтхэм яхуэфащэ дэIэпы-
къуэ гъу ягъуэтын хуэдэу. Ар зэрагъэзащIэ 
щIы кIэм КIуэкIуэ Казбек езыр кIэлъыплъы-
нущ. 

2024 гъэр, УФ-м и Президентым къыди-
гъэ кIа унафэм тету, ди къэралым щагъэу-
ващ Унагъуэм и илъэсу. Ди республикэм 
Iуэхугъуэ куэд щокIуэкI бын зыпI унагъуэ-
хэм ядэIэпыкъуным хуэгъэзауэ. Абыхэм 
нэхъри зегъэшэщIыным, къахэгъэхъуэ-
ным теухуа зэIущIэ КъБР-м и Iэтащхьэ 
КIуэ кIуэ Казбек иджыблагъэ иригъэ-
кIуэкIащ. Абы хэтащ КъБР-м и Парламен-
тым и УнафэщI Егоровэ Татьянэ, КъБР-м и 
Правительствэм и УнафэщI Мусуков Алий, 
КъБР-м и Iэтащхьэм и Администрацэм и 
УнафэщI Къуэдзокъуэ Мухьэмэд, Сабийм 
и IуэхухэмкIэ КъБР-м и уполномоченнэ 
Лъы нэ Светланэ, Правительствэм хэтхэр, 
щIыпIэ администрацэхэм, жылагъуэ зэ-
гухьэныгъэхэм я пашэхэр. 

УНАГЪУЭМ и илъэсыр республикэм Iэтауэ 
къыщызэIуахауэ щытащ щIышылэм и 24-м. 
Мы зэманым ди щIыналъэм щокIуэкI а Iуэ-
хум хуэгъэпса гъэлъэгъуэныгъэхэр, зэпеуэ-
хэр, псапащIэ Iуэхухэр, нэгъуэщIхэри.

 «Нэ рылъагъу къытщохъу ди къэралым и 
Президентым къыхилъхьа жэрдэмхэм я 
фIыгъэкIэ цIыхухэм, псом япэрауэ, бын зыпI 
унагъуэ хэм, дэIэпыкъуныгъэшхуэ зэрагъуэ-
тыр – нэгъабэ къриубыдэу сом мелард 30-м 
щIигъу хухахащ, - жиIащ КIуэкIуэ Казбек. – 
Уна гъуэм и илъэсым къриубыдэу апхуэдэ 
дэIэ пыкъуныгъэхэм хэдгъэхъуэн хуейщ, 
цIыху хэм яIэ хэхъуэм, псэуныгъэм и фIа-
гъым нэхъ ри зедгъэIэту». 

 КъБР-м лэжьыгъэмрэ социальнэ дэIэпы-
къуныгъэмкIэ и министр Асанов Алим 
къызэхуэсахэр щыгъуазэ ищIащ Унагъуэм и 
илъэсыр зэрекIуэкIынум теухуауэ абы хухаха 
къы зэгъэпэщакIуэ комитетым зэхигъэува 
пла ным. ЗэIущIэм доклад щащIащ КъБР-м 
щэн хабзэмкIэ и министр Къумахуэ Мухьэ-

дин, егъэджэныгъэмрэ щIэныгъэмкIэ ми-
нистр Езауэ Анзор, спортымкIэ министр Хьэ-
санэ Ислъам, щIалэгъуалэм я IуэхухэмкIэ 
министр Лу Азэмэт, Налшык къалэ адми-
нист рацэм и Iэтащхьэ Ахъуэхъу Таймураз. 
Абыхэм я къэпсэлъэныгъэхэм къызэрыхэ-
щамкIэ, унагъуэхэм защIэгъэкъуэнымкIэ 
республикэм щекIуэкI къэрал политикэр 
хуэунэтIащ бын зыпIхэм, псом хуэмыдэу 
быну нагъуэшхуэхэм, лъэныкъуэ куэдкIэ за-
щIэгъэкъуэным. 2024 гъэм щIышылэм и 
 23-м Президентым Iэ щIидзащ унагъуэхэм 
зэры зыщIагъэкъуэну щIыкIэхэм теухуа уна-
фэм. Абы къыщыгъэлъэгъуахэр щагъэза-
щIэ щIыналъэхэми. 

КъБР-м щрагъуэкIуэкI бынагъуэшхуэхэм 
защIэгъэкъуэным хуэгъэпса Iуэхугъуэ куэд. 
Абыхэм ящыщщ коммунальнэ Iуэхутхьэб-
зэхэм хуэкIуэ ахъшэхэр унагъуэшхуэхэм зэ-
рыщхьэщатыкIыр. Апхуэдэ гулъытэ нэгъабэ 
ягъуэтащ унагъуэ 10361-м. Бын зыпI унагъуэ 
мин 62,3-м яIэрохьэ сабий ахъшэхэр. Абыхэм 
щапI сабий мин 77,4-м щIигъу. ЛIэужьы-
гъуиблу зэщхьэщыха апхуэдэ дэIэпыкъуны-
гъэхэм сабийр пIыным хуэщIа Iуэхугъуэ куэд 
къызэщIаубыдэ. А Iуэхухэм токIуадэ сом ме-
ларди 4,7-м щIигъу. ЩIыналъэм щыщ анэ 
быныфIэхэм ират «Анагъэм и щIыхь» рес-
публикэ къэрал дамыгъэр. 2008 гъэ лъан-
дэрэ ар хуагъэфэщащ анэ 407-м. Абыхэм 
ящыщу 43-м быни 10 е нэхъыбэ къалъхуащ 
икIи гъэсэныгъэ тэмэм яIэу гъащIэм хагъэу-
ващ. Бын куэд зиIэ унагъуэхэм я сабийхэм 
Iэмал яIэщ республикэм и санаторэхэм зы-
щагъэпсэхуну. 

КIуэкIуэ Казбек Iуэхур зи пщэрылъ псоми 
къалэн ящищIащ бынунагъуэшхуэхэм адэ-
кIи уадэIэпыкъу зэрыхъуну щIыкIэхэм те-
щIыхьа Iуэхугъуэхэм елэжьыну икIи и па-
щхьэ ирахьэну. 

Мэзкуу областым и Сколковэ къалэм къикIыу хъы-
бар гуапэхэр къытIэрыхьащ аргуэру. Урысейм бэнэ-
кIэ хуитымкIэ и чемпионату абы щызэхэтам етIуанэ 
дыщэ медалыр Къэбэрдей-Балъкъэрым къыхуи-
хьащ килограмм 74-рэ зи хьэлъагъхэм я деж зы-
къыщызыгъэлъагъуэ ЗэкIуий Анзор.  

ИДЖЫРЕЙ зэIущIэр мы гъэм Париж къалэм 
щызэхэтыну Олимп джэгухэм кIуэнухэр къызэрыхахыу 
щытт икIи абы нэхъри хигъахъуэрт и мыхьэнэм. 

ЗэкIуийм кIэух зэхьэзэхуэм къыщыпэщIэтащ Дагъыс-
тэным и бэнакIуэ лъэщ, текIуэныгъэм хуэпабгъэу уты-
кум къихьа Дибиргаджиев Магомэ. Ауэ, ди гуапэ зэ-
рыхъущи, адыгэ щIалэм зы Iэмали и ныкъуэкъуэгъум 
иритакъым. ЗэIущIэм и бжыгъэр 7:4-уэ иухащ, Анзор 
дыщэ медалыр и Iэрылъхьэу. 

Ди щIалэр щыбэна гупым ещанэ увыпIэхэр къыщы-
зыхьар Дагъыстэным щыщ бэнакIуэхэу Абдуллвагабов 
Камилрэ Ганишов Имамрэщ. Абы къегъэлъагъуэ Зэ-
кIуийм къызэринэкIа гупым хэтахэм я лъэщагъыр. 

Апхуэдэуи Урысейм и чемпионатым къыщыхэ-
жаныкIащ Шаваев Малик, ауэ абы зэкIэ къыхуэхьар 
дыжьын медалырщ. Дыщэм нэмысу ар къэзыгъэу-
выIар Дагъыстэным и бэнакIуэ Кадиев Ибрэ хьимщ. 
ЩIалэхэр щыбанэр килограмм 86-рэ зи хьэлъагъхэр 
зыхэт гупырщ. 

Къэбэрдей-Балъкъэрым и Iэтащхьэ КIуэкIуэ Казбек 
гуапэу ехъуэхъуащ ЗэкIуий Анзоррэ Шаваев Маликрэ я 
ехъулIэныгъэхэм папщIэ.

«Урысейм бэнэкIэ хуитымкIэ и чемпионату Мэзкуу об-
ластым и Сколковэм мы дакъикъэхэм щызэхуа-
щIыжым, Олимп джэгухэм ипэ къихуэу щыIам, къикIыу 
иджыри зы хъыбар гуапэ къытIэрыхьащ. Килограмм 
74-м щыбанэхэм я деж ЗэкIуий Анзор дыщэ медаль абы 
къыщихьащ. Килограмм 86-м хъухэм я деж чемпиона-
тым и дыжьыныр зыIэригъэхьащ Шаваев Малик. Си 
гумрэ си псэмрэ къабгъэдэкIыу ди щIалэхэм сохъуэхъу 
я ехъулIэныгъэ лъагэхэмкIэ. ФIыщIэ хэха яхузощI – тре-
нерхэмрэ унэтIакIуэхэмрэ. Дрогушхуэ! Сынывохъуэхъу 
ехъулIэныгъэхэр дяпэкIи фиIэну, лъагапIэщIэхэр къэф-
щтэну», - дыкъыщоджэ республикэм и Iэтащхьэм и 
 хъуэхъум.

ХЬЭЩЫКЪУЕЙ Олег.

КъБР-м и Iэтащхьэ КIуэкIуэ Казбек и 
нэIэм щIэту зэхэта, Къэбэрдей-Балъ-
къэрым Унагъуэм и илъэсыр зэрыщра-
гъэкIуэкIынум теухуауэ лажьэ къызэ-
гъэпэщакIуэ комитетым и зэIущIэм 
щытепсэлъыхьащ Налшык къалэ щаухуэ 
поликлиникэ №1-м и проектым. 

УХУЭНЫГЪЭР и кIэм нэблэгъащ. Полик-
линикэр сыт и лъэныкъуэкIи цIыхухэм я 
тыншы пIэм хуэщIауэ яубзыхуащ икIи меди-
цинэ дэIэпыкъуныгъэ зэмылIэужьыгъуэ 
куэд ща гъуэ тынущ. «Абы хэтынущ амбула-
торнэу онкологие дэIэпыкъуныгъэ щы-
хуащIэ центр, хирургиемкIэ, эндоскопием-
кIэ, реабилитацэмкIэ, функциональнэ диаг-
нос тикэмкIэ къудамэхэр, иджырей лабора-
торэ IэнатIэ. Мыбы къыщызэIуахынущ 
ма хуэм ла жьэ травпункт. Сымаджэхэм я 
щIы хьэпIэхэр зэхэгъэщхьэхукIауэ щыты-
нущ. Узыфэ зэрыцIалэ зиIэхэм папщIэ Iуэху-
щIапIэм бжэ щхьэхуэ хэлъынущ», - жиIащ 
 КъБР-м узыншагъэр хъумэнымкIэ и мини-
стр Къалэбатэ Рустам.

КIуэкIуэ Казбек къыхигъэщащ унагъуэм 
щIэсхэм псоми я узыншагъэр кърагъэп-
щытэнымкIэ Iуэхур нэхъ тынш зэрыхъуар, 

сыт щхьэкIэ жыпIэмэ ухуэныгъэщIэм и 
 гъунэгъуу щытщ сабий поликлиникэр, ап-
хуэ дэуи жиIащ цIыхухэр дохутырхэм я деж 
зэ рыкIуэ щIыкIэми зэхъуэкIыныгъэхэр зэри-
гъуэтынур – хуэмурэ ахэр хуэкIуэнущ и 
чэзум узыр къэхутэным гулъытэ нэхъ хуэ-
щIыпхъэу зэрыщытым.

IуэхущIапIэм и дохутыр нэхъыщхьэ Къас-
къул Iэулият къыхигъэщащ поликлиникэр 
здэ щыт щIыпIэм къыщегъэжьауэ ар сыт и 
лъэныкъуэкIи зэпэщу зэраубзыхуар икIи 
абы и лъэныкъуэкIи республикэ Iэтащхьэм 
фIы щIэ хуищIащ. «Поликлиникэр абы 
щылэжьэнухэми къекIуэлIэнухэми я тын-
шыпIэм хуэщIащ, мыбы щызетхьэну Iуэхум 
и фIагъым тещIыхьауэ псори къызэгъэпэ-
щащ икIи абы хуэдэ IэнатIэ лъэщ КИФЩI-м 
щыIэнукъым», - жиIащ абы.

«Дохутырхэм я еплъыкIэхэр Iуэхум 
къыхэтлъытауэ мыпхуэдэ дыдэ лэжьыгъэ 
щокIуэкI Онкодиспансерым, Iэмэпсымэ 
 къудейуэ 700-м нэблагъэ щIэтынущ абы. 
Поликлиникэми хуэдэу, ари жыпхъэщIэхэм 
тету духуэнущ. Онкодиспансерри иджырей 
медицинэ IуэхущIапIэу щытынущ. Псоми 
апхуэдэ бгъэды хьэкIэщ худиIэн хуейр!» - 
жиIащ КIуэкIуэ Казбек.

Къэзанрэ Налшыкрэ зэпащIэ

Губгъуэ Iуфэр шар гъэпща 
зэмыфэгъубэкIэ гъэ щIэ рэ-
щIащ, кхъухьлъатэм ису 
къы  Iулъэтэжахэр къы зэ ры-
рагъэ бэкъуэх пкIэлъей-кIэ-
щIэгъэлъадэми дахэ кIейуэ 
«зыкърех»...

Къэзан къилъэтыкIа цIыху-
хэр зи «лъэрыгъ» яубыда 
 кхъухьлъатэм къикIын щIа-
дзэ. Абдежым бысымхэм 
ящы щу лъэныкъуитIымкIи 
щиувы кIахэм хэти IэфI 

зытеу да лэкъум хэр зэрылъ 
тепщэчхэр  яIыгъщ, мыдрей-
хэри («Кабардинка» ансам-
блым хэтхэр) уардэрэ- 
къекIуу адыгэ фащэкIэ зэ-
щы хуэпыкIащи, хьэ щIэхэм 
къафэкIэ япожьэ…

Журналистхэм нэмыщI, 
абдежым щызэхэтт гъунап-
къэхъумэ IэнатIэм къулыкъу 
ще зыхьэкIхэри дыздэщыIэм 
я лэ жьа кIуэхэри. Иужьрей-
хэм ящыщт Налшык аэро-

портым и унафэщI Рудома-
ненкэ Денис. 

Iуэхум и ублэкIэ хъуамрэ 
адэкIэ зэрызиужьыну зыхуа-
гугъэмрэ теухуауэ упщIэ 
зыб жанэкIэ зыщыхуэдгъа-
зэм, абы жиIащ:  

- Къэзан - Налшык  уэ гу 
гъуэ  гуанэщIэм тетыну 
 кхъу хь  лъатэм и япэ къе-
тIысэхыгъуэщ но бэ мыбде-
жым фы зы Iуплъар. Мыр 
хуэщхьэпэнущ щIы на лъи-

тIым ди цIыхухэр тыншу 
з экIэ лъы кIуэным. Нобэрей 
лъэтэгъуэм трагъэкIуэдар 
сом мини 5 къудейщ. АдэкIэ 
гъуэгуанэм и уасэр сом ми-
ни 8-м нэдгъэсынри хэлъщ. 
Къы хэгъэщыпхъэщ, гъуэ-
гуан э щIэм текIуэдэну мылъ-
кум и процент 30-р щIына-
лъитIым я бюджетым къы-
зэрыхэкIынури. Ар, дауи, шэ-
сыпIэщ  уасэм адэкIэ 
зэ рыхамыгъэ хъуэнымкIи… 

«МаршрутыщIэм мыхьэ-
нэш хуэ иIэщ, къэрал кIуэ-
цIым туризмэм зэрызыщи-
ужьыр къэплъытэмэ. Къэ-
бэрдей-Балъкъэрымрэ Тэ-
тэрстанымрэ нобэ халъытэ 
Урысейм и зыгъэпсэхупIэ 
щIыналъэ цIэрыIуэхэм. Къи-
нэмыщIауэ, зэкъуэш рес-
публикэхэр куэд лъандэрэ 
зэпыщIауэ дыкъокIуэкI щэн-
хабзэ IуэхухэмкIи нэгъуэщI 
унэтIыныгъэхэмкIи. ФIыщIэ 
ин хузощI Рустам Нурхьэлий 
и къуэм, проектыр къы-
зэрыддиIыгъам папщIэ. 
Тэтэрстаным щыпсэухэр си 
гуапэу къызогъэблагъэ хьэ-
щIэр зи щIасэ ди щIыналъэ 
дахэм», - Iуэхугъуэм теухуауэ 
жиIащ КъБР-м и Iэтащхьэ 
КIуэкIуэ Казбек.

Тхыгъэри сурэтри 
КЪУМАХУЭ Аслъэн ейщ.  

Бахъсэн щIыналъэм хыхьэ 
Къулъ къужын Ищхъэрэ къуажэм 
щагъэлъэпIащ Къып Мухьэмэд и 
цIэр зезыхьэ ГъуазджэхэмкIэ 
 сабий школыр илъэс 20 зэры ри-
къур. 

КъБР-м и Парламентым щэнхаб-
зэмрэ хъыбарегъащIэ политикэм-
кIэ и комитетым и унафэщI Къумал  
Заурбэч, КъБР-м и Парламентым 
егъэ джэныгъэмкIэ, щIэныгъэмрэ 
щIалэгъуалэм я IуэхухэмкIэ и коми-
тетым и унафэщI Емуз Нинэ, Бахъ-
сэн щIыналъэ администрацэм и 
лIыкIуэхэр, КъБР-м и СурэтыщIхэм 
я зэгухьэныгъэм хэтхэр, Кавказ 
Ищхъэрэ федеральнэ щIыналъэм 
и хэгъэгухэм ит гъуазджэ еджапIэ 
нэхъыщхьэхэм къикIахэр, а шко-
лыр къэзыухахэр, псапащIэхэр гуа-
пэу ехъуэхъуащ ГъуазджэхэмкIэ са-
бий школым и унафэщIхэмрэ и 
гъэсэнхэмрэ. Депутатхэм къыха-
гъэщащ республикэм и гъуазджэ, 
щэнхабзэ зыужьыныгъэм школым 
хэлъхьэныгъэфI зэрыхуищIыр икIи 
дяпэкIи ехъулIэныгъэхэр иIэну 
 ехъуэ хъуащ, саугъэтхэмкIи хуэуп сащ.

ХьэщIэхэм я гуапэу къыхагъэ-
щащ Къып Мухьэмэд и цIэр зезыхьэ 
ГъуазджэхэмкIэ сабий школыр зэ-
рыIуэхущIапIэ телъыджэр, ныб-
жьы щIэхэр абы дахагъэм зэры-
щыщIапIыкIыр, я зэфIэкIхэр нэхъ-
ри къызэкъуахынымкIэ зэры щы дэ-

ЩIэблэр  дахагъэм  щыщIапIыкI
Iэпыкъур, нэхъыжьхэм я щэ н  х абзэ 
щIэинхэр хъумэным икIи а хэр гъэ-
бэ гъуэным зэрыхуагъэ ла жьэр. Абы 
и щыхьэтщ зэпеуэ куэ дым ахэр къы-
зэрыщыхэжаныкIыр, школыр къэ-
зыухахэм ехъулIэныгъэ яIэу гъа щIэм 
зэрыхэзагъэр, адэ-анэхэр я щIэблэм 
я зэфIэкIым зэрыригуш хуэр.

ГъуазджэхэмкIэ сабий школым и 
унафэщI, КъБР-м щэнхабзэмкIэ 
щIыхь зиIэ и лэжьакIуэ КIуж Ритэ а 
махуэм хъуэхъу дахэ куэд хужаIащ. 
Аращ зи фIыщIэр сабийхэм яб-
гъэдэлъ зэфIэкIхэмрэ зыужьыны-
гъэмрэ. КъыжыIапхъэщ, Кавказ 
Ищхъэрэр къапщтэмэ, «Урысейм 
ГъуазджэхэмкIэ и сабий еджапIэ 
нэхъыфI 50» зэпеуэм щытекIуа 
(2018 гъэ) къуажэ еджапIэу а зым 
фIэкIа зэрахэмытыр. 

Зэхыхьэм щагъэлъэгъуащ шко-
лым и гъэсэнхэм я къэфэкIэр, ма-
къамэм, уэрэд жыIэным теухуауэ 
яIэ ехъулIэныгъэхэр. ХьэщIэхэм 
ирагъэлъэгъуащ декоративно-при-
кладной гъуазджэмкIэ я лэжьыгъэ 
нэхъыфIхэри. КъыжыIапхъэщ са-
бийхэм я лэжьыгъэ нэхъыфIхэр 
еджапIэм зэрыщахъумэр, ахэр ща-
пхъэу зэрагъэлъагъуэр. 

- Сабийхэм я зэфIэкIхэр гъу-
напкъэншэщ. Нэхъыщхьэр и чэзум 
ахэр къэгъэнэIуэнырщ, зегъэу жьы-
нырщ. Гу зылъыстаращи, зы унэ-
тIы ныгъэм тебгъащIэмэ, ар цIыкIу-
хэм щIэх яIэщIоужагъуэ. Зэпымыууэ 
щIэ гуэрхэм дебгъэхьэхын хуе йщ . 
ЕджапIэм и ехъулIэныгъэр ди егъэ-
джакIуэхэмрэ адэ-анэхэмрэ ди 
зэхуэдэ фIыгъуэщ, – жеIэ КIуж Ри-
тэ. – Школым зи цIэр зэрихьэ Къып 
Мухьэмэдщ гъуазджэм сыдезыгъэ-
хьэхар, ар фIыуэ сэзыгъэлъэгъуар. 
Ткаченкэ Андрей и студием зэгуэр 
сызэришамкIэ, курыт еджапIэ нэу-
жьым КБР-м ЩэнхабзэмкIэ и ми-
нистерствэм сигъакIуэу Къэрэшей-
Шэрджэсым и университетым де-
коративно-прикладной гъуазджэ-
хэмкIэ и къудамэр къызэрызухамкIи 
фIыщIэшхуэ хузощI. Ар щIэныгъэш-
хуэ зыбгъэдэлъ художник Iэзэт. 
Къыпым и фэеплъыр ди дежкIэ 
 лъапIэщ, дэ абы хуэтщIэжыфынур 
аращи, сабий нэхъыбэ гъуазджэ-
хэм рэ щэнхабзэмрэ я дунейм зэры-
хэтшэнум дытолажьэ. 

Махуэшхуэ программэр щIэщы-
гъуэу къызэрагъэпэщащ. Абы хы-
хьэрт сабийхэм папщIэ джэгукIэ 

зэмылIэужьыгъуэхэр, анимацэхэр, 
мастер-классхэр, лекцэхэр, кон-
цертыр. ГъуазджэхэмкIэ сабий 
шко лым и гъэсэнхэм папщIэ мас-
тер-классхэр ятащ. УФ-м Iэщэ 
щIынымкIэ и IэпщIэлъапщIэхэм я 
Гильдиемрэ УФ-м и СурэтыщIхэм я 
зэгухьэныгъэмрэ хэт Алмэ Муса, а 
Гильдие дыдэмрэ Абхъаз Рес-
публикэм и СурэтыщIхэм я зэ-
гухьэныгъэмрэ хэт Дзидзарие Ти-
мур, УФ-м Iэщэ щIынымкIэ и Iэп-
щIэл ъапщIэхэм я Гильдием хэт 
Юдин Денис, Къэрэшей-Шэрджэс 
къэрал университетым сурэт щIы-
нымкIэ и егъэджакIуэ Боташевэ 
Наталье, Къэрэшей-Шэрджэс къэ-
рал университетым декоративно-
прикладной гъуазджэмкIэ и ка-
федрэм и унафэщI Алиевэ Алинэ. 

- ЗэфIэкI зыбгъэдэмылъ сабий 
щы Iэкъым. Хэти сурэт щIыныр, 
хэти графикэр, хэти плъыфэр къо-
хъулIэ. ЦIыкIухэм уадэлэжьэурэ я 
зэфIэкIым зыкъызэкъуебгъэхын 
хуейщ, - жеIэ сурэт щIынымкIэ 
егъэ джакIуэ, художник Дзэгъэл 
Iэуес. – Псалъэ дахэщ, я бзэщ 
цIыкIухэм уазэрыхэзэгъэнур, гъуаз-
джэм зэрыпхудегъэхьэхынур. 

ГъуазджэхэмкIэ сабий школым 
тхыдэ дахэ къыдокIуэкI. Школым 
лъэпкъ къафэм, пшынэм, шыкIэп-
шынэм, уэрэд жыIэным щыху-
рагъа джэ, сабий хор, художествен-
нэ къудамэхэр иIэщ. Абы дыщэкI 
IэщIагъэм, скульптурэм щыхура-
гъа джэ. Нобэ абы сабий 300-м 
 щIигъу йокIуалIэ. Илъэсихым щы-
щIэ дзауэ цIыкIухэм ядолажьэ. Абы 
и гъэсэнхэр куэдрэ щытекIуащ 
 гъуазджэхэмкIэ дунейпсо, урысей-
псо зэпеуэхэм. Ар я фIыгъэщ шко-
лым и егъэджакIуэхэу, зи IэщIагъэр  
фIыуэ зылъагъу, жэуаплыныгъэ 
пылъу абы бгъэдыхьэхэу къэфакIуэ 
Къуэныкъуей Алим, дыщэкI Тумэ 
зэкъуэшхэу Залымрэ Аслъэнрэ, 
скульптор КъуэщIысокъуэ Хъусен, 
сурэтыщI Дзэгъэл Iэуес, IэпэIэса-
гъэм хуезыгъаджэ Жыгун Ма рья-
нэ, нэгъуэщIхэми. 

Къулъкъужын Ищхъэрэм и мыза-
къуэу, абы гъунэгъу къуажэхэм 
щыщ сабийхэри адэ-анэхэм мы 
еджапIэм къашэ. НыбжьыщIэхэм 
ящыщ куэдым гъуазджэр IэщIа-
гъэу къыхахри я щIэныгъэм Санкт-
Петербург, Москва, нэгъуэщI къа-
лэхэм щыпащэ. Зыхуеджар IэщIа-
гъэ зымыщIхэми  я гъащIэ псокIэ я 
IэпэIэсагъэр къахуощхьэпэ. Ды-
щэкI, архитектор, художник цIэры-
Iуэхэр мы школым къызэрыщIэкIам 
уримыгуфIэнкIэ Iэмал иIэкъым. 

ТЕКIУЖЬ Заретэ.

Хъыбар  гуапэ

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Унагъуэм и илъэс

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Дахэ  псор  дахэкъым,  псэр  зэхъуапсэр  дахэщ.

Лъэпкъ Iущыгъэ:

«Адыгэ псалъэ» газетым щыIащ                                
КъБКъУ-м и Социально-гуманитар инсти-
тутым адыгэбзэмрэ литературэмкIэ и къу-
дамэм и студент гуп. Магистратурэм и 
 етI уанэ курсыр мы гъэм къэзыух щIалэ-
гъуалэр набдзэгубдзаплъэу кIэлъыплъащ 
газет лэжьыгъэр къызэрызэгъэпэщам, 
жур налист IэщIагъэм хэлъ щэхухэм щы-
гъуазэ зыхуащIащ. 

АфэщIагъуэ Даянэ, Ащхъуэт Анзор, 
 Дыгуэрлы Лианэ, Ирыгу Iэминэ, УанащIэ 
Дианэ, КъуэщIысокъуэ Елдар, Нэхущ Ти-
мур, Хьэщэ Мухьэмэд, Щомахуэ Алёнэ, 
Ефэнды Регинэ сымэ, ди гуапэ зэрыхъу-
щи, лъэпощхьэпо лъэпкъ къыхэмыкIыу 
ягъэ зэ щIащ журналистикэмкIэ практикэ 
зэ ры щыIэ зэманым пщэрылъ къыщащIа 
къалэнхэр. Абыхэм  редакцэм кърахьэ-

лIащ я къа лэмыпэм къы пыкIа тхыгъэ 
зэмы лIэу жьыгъуэхэр, гъащIэм, дунейм я 
зэхэ лъыкIэхэм, зыхуэза цIыху хэмрэ зы-
хэта Iуэхугъуэхэмрэ ятещIыхьа лэжьы-
гъэхэр, рассказ кIэщIхэмрэ философие 
гупсысэ гъэщIэгъуэнхэр зи лъабжьэ тхы-
гъэ хьэ лэмэтхэр. Дауэ хъуми, магистрант-
хэм къахэкIакъым редакцэм епхауэ 
щыщыт махуэхэр купщIэншэу, нэду зы-
гъэкIуа. 

Нобэрей къыдэкIыгъуэми плIанэпэ 
щхьэхуэ щыхухэтхащ магистрантхэм я лэ-
жьыгъэхэм. Зи къалэмым и зэфIэкIхэри 
 зыгъэунэхуахэр, ди гуапэ зэрыхъущи, гу-
гъэфIхэр уэзыгъэщI защIэщ. Апхуэдэ щIа-
лэгъуалэ жыджэрым дохъуэхъу насыпрэ 
ехъулIэныгъэрэ яIэну, лъэпкъым куэдрэ 
хуэлэжьэну. 

Гъэмахуэ пщэдджыжьым къуажэр хуэ-
мурэ къыдоуш. Псом япэу махуэщIэм пе-
жьэ бзу цIыкIухэр жыгыщхьэм щоубзэраб-
зэ. Трактор ву макъ къэIуащ, пэгун макъ, 
жэм бу макъхэри зэхыбох. Къуажэдэсхэр 
лэжьыгъэм къыщIэтаджэрт. Мадинэ жэ-
мыр Iэхъуэм къыкIэригъэхуа и гугъэри, 
псынщIэу къыщылъэтащ, арщхьэкIэ нэху-
лъэр къызэкIэщIитхъа къудейт. IэфIу жей 
сабийхэм яхуеплъэкIри пыгуфIыкIащ. Сы-
ту IэфI сабиигъуэр! И адэ шыпхъум и са-
биитIымрэ и адэ къуэшым и сабиитIымрэ 
къуажэм къишауэ щыIэт: «Фэри зывгъэп-
сэхунщ, езы цIыкIухэми заукъуэдиинщ. Сэ 
сыдэсщ, сакIэлъыплъынщ, сахуэса-
къынщ», - жери къригъэшат. ШхыIэн яте-
кIуэтар ятрипIэжри, жэмыр ишыну Мади -
нэ къыщIэкIащ. Мадинэ, илъэситI хъуауэ, 
щеджа еджапIэм увыжауэ пэщIэдзэ клас-
сым егъэджакIуэу щылажьэрт, иджыпсту 
гъэмахуэ зыгъэпсэхугъуэм анэшхуэм дэ-
Iэпыкъуу щыIэт.

Пщэдджыжьым и напIэр хуэмурэ къы-
зэтрихырт. Дыгъэ къэушар къыдэкIуэ-
тейрт. ГуфIэгъуэуи гузэвэгъуэуи и нэгу щIэ-
кIынум зыхуигъэхьэзыр хуэдэу, и бзийхэр 
щIылъэм къытредзэ. Мадинэ уафэм дэп-
лъейри, и щхьэ хужиIэжу, махуэм фIыкIэ 
щыгугъыу, жиIащ: «СыткIэ къытхуэупсэну 
пIэрэ нобэрей махуэр? Сыт хуэдэ гуфIэ-
гъуэу пIэрэ къуажэм къыдэIуэнур?» Пщэд-
джыжь акъужь къабзэ щIыIэтыIэр гум 
егуэ пэкIыу зыжьэдишэри, Мадинэ и пщэд-
джыжь Iуэхум пэрыхьащ. Жэмыр ишри, 
 Iэхъуэм дигъэкIащ, шэр щIихури, кхъуей 
хихыну шэр игъэхуэбэну тригъэуващ.  
Пщэдджыжь къэс шэщIэху къакIуэ гъу-
нэгъу фызхэр хуэмурэ къызэхуэсу щIа-
дзащ.

«Дапщэрэ бжесIэну, шэщIэхур умытхьэ-
щIыж, псоми щIэтхумэ, птхьэщIыжынщ», - 
къехъурджэуащ Хъаний. Хъаджэти и пса-
лъэ къыхидзащ: «Мы Динэ цIыкIу зышэр 
ехъулIащ тхьэ. Унагъуэ зехьэн и пщэ къы-
дэхуэмэ, зыкIи къимыкIуэту и Iуэху Iыхьэр 
хуэщIэнущ. Абы дыгъуасэ трикIа гуэщ 
щIыбыр-щэ? Къопсэлъэным хуэдэщ».

Рэхьмэт цIыкIуи щIигъужащ: «Наусэрэ 
Лусэрэ ягъэса Iей хъункъым. Наусэ Лусэ 
пхъум хуэдэу елъагъу, нысэу къилъытэр-
къым. А тIум я кум къыдэхъукIа хъыджэб-
зыр мыгъасэ хъун? Унагъуэм щызэхиха 
псо ри зыхилъхьащ». Апхуэдэурэ мащIэ-
ма щIэурэ псалъэмакъыр нэхъ кIащхъэ 

ХьэгъуэлIыгъуэ егъэкIуэ-
кIыным илъэс бжыгъэ хъуауэ 
ущыхэткIэ, куэдым гу лъыбо-
тэ. ЦIыхухэр зэрыхъукIэ хаб-
зэм тетыну хущIэкъуми, ямы-
щIэ куэд къыхокI. Апхуэдэхэм 
деж джэгуакIуэхэм зы къыт-
хуагъа зэ, ди псалъэ щIоупщIэ. 
Хьэ гъуэлIыгъуэр зэрыдэтхым 
нэ мыщI, цIыхухэм я щIэны-
гъэми зэрыхэдгъэхъуэным 
иужь дитщ - адыгэ джэгу да-
уэдап щэхэр яхузэпкърыдох, 
хьэ гъуэлIыгъуэм и филосо-
фием хыдогъэгъуазэ. Мы тхы-
гъэ кIэщIым къриубыдэу 
цIыху хэр нэхъыбэрэ зы щIэ- 
уп щIэ уп щIэ зыбжанэм сы-
къы теувы Iэну сфIэигъуэт.

ЯПЭРАУЭ, нысэ къэшэныр 
лъы хъум деж щеублэ. Лъыхъу 
хъужри мыращ - щIалэм и лъэ-
ныкъуэмкIэ лIитI-щы къэ шэн 
хъы джэбзым я унагъуэм йокIуа-
лIэри, я пхъур къратрэ благъэ 
зэхуэхъумэ зэрагуапэр хуаIуа-
тэ, къамыгъэщIэхъунуи мэлъа-
Iуэ. ЗэгурыIуэхэмэ - пIалъэ зэ-
Iэпах ри, хьэгъуэлIыгъуэр къы-
дах.

Гу зэрылъыфтащи, си пса-
лъэм къыщызгъэщхьэпар «ны -
сэ къэшэн» къэпсэлъыкIэращ. 
Абы теухуауи иджыпсту зэгу -
рымыIуэ щыIэщ. Куэдым «фы-
зы шэ» псалъэр къагъэщхьэпэ 
 хъуащ. Дэ зэрытщIэмкIэ, хъы-
джэбздэс яшэмэ ар нысашэщ. 
Пхъужь, унагъуэ иса цIыхубз 
щыдэкIуэжкIэ - фызышэщ. 
«Сыт хуэдэми, аракъэ?» - жы-
зыIэни къахэкIынщ, ауэ адыгэб-
зэм  ухуэсакъыу зепхьэмэ нэ-
хъыфIщ.

Мыдрейуэ, куэдрэ щIэупщIэ 
хабзэщ «нэчыхь тхыгъуэр дап-
щэщ» жаIэри. Нысашэу, фы зы-
шэу къыщашэкIэ къашэм и уна-
гъуэм щатх. КъыдэкIуэсамэ, 
къа гъэкIуэсамэ, кърахьэжьа-

Дахагъэм и фащэ нэхъыжь дыдэхэм ящыщщ джэгур. 
Ар щIыщыIэр езым и щхьэщ (зыхущыIэжу), икIи абы 
хэтхэм, еплъхэм гухэхъуэ гуфIэгъуэ, тхъэжыгъуэ зыха-
щIэ. Джэгур псэуныгъэ фейдэ къызыпах Iуэхугъуэу 
зэрыщымытыр епхащ абы хэлъ Iуэхугъуэ щхьэхуэхэм, 
IэкIуэлъакIуагъэм, екIугъэм – мы псоми джэгум пкъра-
лъхьэ хабзэщ, жыпIэ хъунумэ, удыгъэ, щэху гъэщIэ-
гъуэн гуэрхэр. Пасэрей зэман лъандэрэ джэгур къа-
гъэсэбэпу щытащ сабийр, щакIуэр гъэсэным, спортым 
хуэгъэхьэзырыным ехьэлIауэ. 

ИДЖЫРЕЙ математикэм и зы Iыхьэхэм ящыщщ «джэ-
гум и теориер». Мыр холэжьыхь цIыху гъащIэм и Iыхьэ 
зэмылIэужьыгъуэхэм зыщрихьэлIэ гугъусыгъухэм хэкIыпIэ 
тэмэм къызэрыхуагъуэт мэсхьэбхэм. Псэуныгъэ IуэхукIэ 
фейдэншэу, ауэ дахагъэ ехьэлIауэ мыхьэнэ щхьэпэ иIэу 
цIыхум къыдекIуэкI джэгум философие щIэныгъэр ди-
хьэхащ. Ар къызэрежьэрэ кIэлъыплъу хуежьащ джэгум и 
мыхьэнэм, ауэ щыхъукIи, зэман кIыхьым къриубыдэу мы-
бы и гупсысэхэр зэрызэхуихьэсу щытар метафорэм и фа-
щэхэмкIэщ. 

Джэгум хуэушыныр цIыхум IэпкълъэпкъкIи, щэнкIи, 
 хабзэкIи хуитыныгъэ къезытщ. Мыр дэзыхьэх пкъыгъуэр 
«псэ зыIут образщ» - хьэпшыпхэмрэ къэхъукъащIэхэмрэ я 
дахагъэр щызэхуэхьэсауэ, дахапIэм и нехьэкъехуэу. Да-
хапIэр езыр ящыщщ джэгуным узэрызыIэпишэ Iэмал -  
хэм, цIыхум и гуащIэ къарур мыбыкIэ щхьэхуит дыдэ 
 къохъу, езы цIыхуми зеузэщI. ЦIыху гъащIэм и мыхьэнэ 
 нэхъыщхьэр нэмыцэ философ икIи усакIуэ Шиллер 
 джэгуным хелъагъуэ: «ЦIыхур цIыху нэс дыдэу щыщытым 
и дежщ щыджэгур, щыджэгум дежщ ар цIыху нэгъэсауэ 
щыщытри». Джэгур цIыхугъэ, хабзэ ткIийм и зы теплъэ-
гъуэу къыдолъытэ, мыр гъуазджэм, ныбжьэгъугъэм бы -
дэу пыщIауэ, икIи зэрыщIэкIэ щхьэхуитым, цIыхур щхьэ-
хуэу зэрыщытыр къыщигъэлъагъуэ щIыпIэу, утыкуу добж. 
ЦIыху акъылым, губзыгъагъэм зиузэщIынымкIэ джэгур 
сэбэп мэхъу. Гъуазджэм и купщIэр - «щхьэхуиту джэгу 
къыфIэщIыныгъэрщ», мыбдеж цIыхур нэгъэсауэ щы-
щхьэхуитщ (псэкIэ), зэрыщхьэхуитри езым зыхещIы-       
кIыж.

Адыгэ (шэрджэс) щэнхабзэм мыхьэнэ хьэлэмэт щы-
зиIэщ джэгур. И мыхьэнэкIэ ар пэгъунэгъущ гуфIэгъуэ 
зэдэджэгу-зэпеуэм, дауэдапщэ зэмылIэужьыгъуэхэм я 
 саулыкъукIэ зэхашэу щытмэ. Адыгэ джэгум ехьэлIа 
къэхутэныгъэ щхьэхуэхэр иригъэкIуэкIащ лъэпкъ щIэ-
ныгъэлI Бгъэжьнокъуэ Барэсбий. Джэгуным цIыхум хе-
лъхьэ езым и зэхъуэкIыныгъэхэр. Бгъэжьнокъуэм елъагъу 
джэгум щэн хэха зэриIэр. Джэгур абы егъэбелджылы зы 
щытыкIэм къикIыу (мыбелджылы, гузэвэгъуэ) адрейм 
(белджылы икIи гузэвэгъуэ зыпымылъ) щытыкIэм зэ ры-
хуэкIуэ щIыкIэу. «ДжэгукIэм хэтхэм яхузэфIокI мурадым 
зэрылъэIэсын, ехъулIэныгъэр къызэрахьэхун Iэмалхэр 
 къаулъэпхъэщыну (ар джэгум и закъуэ мыхъуу адрей         
Iуэху зехьэкIэхэми къыщысэбэп зэфIэкIщ). Джэгур щыты-
нущ: гупсысэм, акъылым, къызыфIэгъэщIыкIэм, зэпсэ-
лъэкIэм, уэрэд жыIэным, къэфэным, къарукIэ зызэп щы-
тыным ехьэлIауэ. МыбыкIэ гъэтIылъа мэхъу гъащIэм щы-
зэхущыIэ зэдекIуэкIыкIэхэм я лъабжьэр», - етх абы. 

Адыгэ джэгум и лъапсэр къафэращ, адрей псори абы 
къепхауэ, ар игъэдахэу аращ.Ди зэманым адыгэ джэгум и 
мыхьэнэкIи, и зэхэлъыкIэкIи, и егъэкIуэкIыкIи кьызэры-
мыкIуэу зихъуэжащ. Нобэ джэгум щыщу къэнэжар абы и 
купсэу щыта къафэхэрщ.

Лъэпкъхэр зэрызэхуэмыдэм хуэдэуи, я къафэхэри, я 
къэфэкIэхэри зэхуэдэкъым. Къафэхэм къагъэлъэгъуэф 
лъэпкъым и дуней тетыкIэр, дуней еплъыкIэр.

Ижь-ижьыж лъандэрэ къафэм мыхьэнэшхуэ иIэу къа-
лъытэ, фадэкIэ загъэудафэртэкъым, фадэр щIаIэтыр 
 хъуэхъут. ЦIыхуитI я къэфэкIэ псомкIи зэтехуэу щыIэкъым. 
Укъэфэну утыку укъыщихьэкIэ уи къарури, уи псэри хэплъ-
хьэу укъэфэн хуейщ, узэрыадыгэр, адыгэ къафэ утыку 
къызэрыпщIыр пщымыгъупщэу, зызэкIэщIэпшу утемыту, 
Iэдэб уиIэу, укъызыдэфэ пщащэми пщIэ хуэпщIу, джэгум 
хэт псоми я пщIэри умыгъэпуду. Пщащэр джэгум деж 
 хуиту, зипIытI-зихузу щымыту, ауэ и Iэдэбыр дахэу щытын 
хуейщ. Егъэлеяуэ псалъэу, дыхьэшхыкIейуэ, щIыкIейуэ 
щытыныр пудыгъэщ, гуемыIущ. Джэгум деж пщащэмрэ 
щIалэмрэ куэдыIуэрэ къызэдэфэнри екIуркъым, сыт 
хуэдэу фIыуэ зэрымылъагъуми. Апхуэдэр нэмыплъ мы-
хъужыным хуэсакъыпхъэщ.

Лъэпкъ къафэхэр мыхьэнэшхуэ зиIэ къэхъукъащIэщ. 
Ахэр лъэпкъым и къекIуэкIыкIар къэзыгъэлъагъуэщ. 
Адыгэ къафэхэм я ныбжькIэ илъэс мин бжыгъэ зэпачащ, 
нобэр къыздэсым дызэрыгушхуэ нарт хъыбарыжьхэм, 
пшыналъэхэм, уэрэдыжьхэм къадэгъуэгурыкIуэурэ ди 
деж къэсащи, дэри щIэблэхэм яхуэдвгъэхъумэ а лъэпкъ 
фIыгъуэр. 

АЩХЪУЭТ  Анзор. 

Уи псэм дыхьэ IэщIагъэм урилэжьэн 
 нэхърэ нэхъыфI сыт щыIэ? Гум фIэфI дэт-
хэнэ Iуэхуми дамэ къыптрегъакIэ, лъэр щIе-
гъэкI. ЩыIэкъым IэщIагъэ тынш, ауэ а 
лэжьыгъэр уи псэм къыдыхьэмэ, абы дэп-
шэч сыт хуэдэ гугъуехьри пщогъупщэ. ЩIэб-
лэм ядэлэжьэным епха IэщIагъэхэр къы-
хэзых дэтхэнэми и гумрэ и псэмрэ и лэжьы-
гъэм етауэ щытын хуейщ, дауи. Къызэ-
рыслъытэмкIэ, апхуэдэ IэщIагъэхэм я 
нэ хъыщхьэщ егъэджакIуэр. Абыхэм икъу-
кIэ гулъытэшхуэ хуащI къыдэкIуэтей щIэб-
лэр ди хабзэ дахэмрэ нэмысымрэ тету, я 
бзэр сытым дежи япэ ирагъэщу, ящымы-
гъупщэу, къызыхэкIа унагъуэм, хэкум 
пщIэрэ нэмысрэ хуащIу гъэсэным. А къа-
лэнхэм хъарзынэу йохъулIэ психолог-дефе-
ктолог, егъэджакIуэ, гъэсакIуэ IэкIуэлъа-
кIуэ Къармэ Iэсият. Ар Налшык къалэ дэт 
«Дельфин» сабий садым щолажьэ, «Адыгэ 
цIыкIу» гъэсапIэми и къызэгъэпэщакIуэщ. 
Абы Iэсият нэхъ куууэ и гугъу езгъэщIыну 
сыхуейт.

- Iэсият, «Адыгэ цIыкIу» сабий гъэсапIэр 
къы зэIупхыным сыт ухуэзышар?

- Си щхьэгъусэ Къармэ Руслани (ар тхы-
дэджщ, лъэпкъ Iуэху зэрихуэу, адыгэ унэ-
цIэхэм ятеухуауэ тхылъхэр итхыу) сэри анэ-
дэлъхубзэр фIыуэ тлъагъуу, ар зи псэм хэлъ-
хэм ящыщу дыкъызэдокIуэкI икIи сыт щы гъуи 
дрогузавэ адыгэм къытщIэувэ щIэблэм анэб-
зэр тэмэму зэраIурымылъым. 

Мызэ-мытIэу жаIэу зэхэсхащ: «Ярэби, 
адыгэ бзэкIэ фIэкIа щрамыгъаджэу, лъэпкъ 
хабзэм щыхуагъасэу зы сабий сад диIамэ 
арат». Апхуэдэ псалъэмакъымкIэ сыдэгуэ-
шащ Руслан икIи жэрдэмыр къасщтэмэ, сыт-
кIи щIэгъэкъуэн хъуну къыщызжиIэм, сы-
тегушхуащ. Сэ сабий сад №38-м психолог- 
дефектологыу сыщылажьэрт. Къыщи нэ мы-
щIауэ, «Дельфин» центрми сыщыIэщ. 
Жы хуэсIа мурадыр си гъуазэу, адыгэбзэр 
зыIурылъ сабий зыбжанэ къасщтэри, дерсхэр 
егъэкIуэкIын щIэздзащ. Апхуэдэу илъэсищ 
ипэкIэ етхьэжьа хъуащ мы Iуэхур. 

- Сабий дапщэ екIуалIэрэ фи гъэсапIэм? 
Абыхэм ядэлажьэ IэщIагъэлIхэмкIэ фы-
къызэгъэпэща?

- ЩыщIэддзам сабиитху диIэу дыкъежьа -
мэ, иджыпсту цIыкIу 90-м щIигъу диIэщ. Абы 
щыгъуэ зыри егъэджакIуэ диIакъым, атIэми 
нобэ егъэджакIуэ IэкIуэлъакIуэхэр мэлажьэ. 
ЕгъэджакIуэхэр сысакъыу къыхызох. Абыхэм 
яхэлъыпхъэщ адыгагъэ, хабзэ, нэмыс хуэ-
дэхэр, адыгэбзэм хуэшэрыуэу щытынри Iэмал 
зимыIэщ. Псом нэхърэ нэхъыщхьэращи, са-
бийхэр фIыуэ илъагъуу, и IэнатIэм пэжу пэры-
ту щытын хуейщ. Апхуэдэщ си егъэджакIуэ-
хэр, щапхъэ зытрах защIэщ. Абыхэм я фIыгъэ 
куэд хэлъщ сабийхэр баштекъузэ хэмылъу 
яфIэфIу къызэрекIуалIэм. Сигу хегъахъуэ 
цIыкIу хэм я нэжэгужагъэм, дерсыр къахуэмы-
гъэсу къызэрекIуалIэм. Адыгэбзэр зыIурымы-
лъыххэу къэкIуахэми иджыпсту бзэр хъар-

ДэIэпыкъуэгъу 
яхуохъу

Урысей Федерацэм и Пра-
вительствэм Белгород об-
ластым хухихащ сом мелуан 
500, щIыпIэ IуэхущIапIэ хэм-
рэ хьэрычэ тыщIэхэмрэ дэ-
Iыгъыным хуэунэтIауэ. А 
унафэм Iэ щIидзащ УФ-м и 
Премьер-министр Мишустин 
Михаил.

МЫЛЪКУР къыхагъэкIащ 
Урысейм и Правительствэм и 
гъэтIылъыгъэ фондым. А 
ахъшэр хьэрычэтыщIэхэм ща-
пшыныжыну пIалъэр ягъэ-
кIуэ та страховой пщIэмкIэ, ап-
хуэдэу я хэхъуэм щхьэщаты-
кIын хуей налогымкIэ яIэ хэ-
щIыныгъэм пэкIуэ субсидиеу 
ирату аращ. 

УФ-м и Правительствэм и 
пресс-IуэхущIапIэм къызэри-
тамкIэ, я мылъкум хатыкIын 
хуей пщIэр пIалъэкIэ зыхуа-
гъэIэпхъуауэ щытар Украинэм 
IэщэкIэ зэщIэузэда и къа-
рухэм я зэран зэкIа IэнатIэ-
хэмрэ хьэрычэтыщIэхэмрэ, 
ап хуэдэуи а унэтIыныгъэм 
щы лажьэхэу 2022 гъэм елъы-
тауэ блэкIа илъэсым зи хэ-
хъуэр процент 30-кIэ нэхъ ма-
щIэ хъуахэмрэщ. 

НэхъапэкIи Белгород об-
ластым и цIыхухэр, абы и 
хьэрычэтыщIэхэмрэ про мыш-
леннэ лэжьакIуэхэмрэ даIы-
гъыу сом меларди 2-м щIигъу 

хуаутIыпщауэ щытащ. Псори 
зэ хэту а Iуэхум хухахынущ сом 
меларди 6-м щIигъу.

Я къарум хощI

Урысейм зэпсэлъэныгъэ-
хэр дезыгъэкIуэкIын прави-
тельствэщIэ Украинэм къы-
щыунэхункIэ хъунущ. Ап-
хуэдэ и Iуэху еплъыкIэр къи-
гъэлъэгъуащ Америкэм 
щыщ дипломат Фридман 
Час.

«ЗЕЛЕНСКИЙ Владимир и 
ерыщагъыр езым зэран къы-
хуэхъужынкIэ хъунущ, къэ-
ралым щытыкIэр зэры щы мы-
щIагъуэр нэсу къызыгуры-
Iуэхэр щыIэщ, абы ипкъ иткIи 
правительствэщIэ Киев къы-
щызэрагъэпэщыным Iуэхур 
хуэкIуэфынущ», - жиIащ ди-
пломатым. 

Фридман Час къыхигъэ-
щащ Урысейм зэпсэлъэны-
гъэхэр дегъэкIуэкIыным и 
 телъхьэхэр Украинэм зэры-
щы мымащIэр, ауэ къэралым 
и Iэтащхьэм апхуэдэ Iуэху 
зэрахуэу зэримыдэр. Ап хуэ-
дэуи абы къигъэлъэгъуащ 
 Украинэм IэщэкIэ зэщIэузэда 
и къарухэм я зэфIэкIым зэ-
рыхэщIыр икIи щэкIуэгъуэ 
мазэ пщIондэ зэпыщIэтыны-
гъэхэм зэрыхэмытыфынур.

Нобэ

Радиом, связым и IэнатIэ 

псоми я лэжьакIуэхэм я ма-
хуэщ

1985 гъэм Налшык Хэку 
 зауэ орденым и япэ нагъы-
щэр къыхуагъэфэщащ.

1990 гъэм КъБР-м и «Адыгэ 
Хасэ» жылагъуэ зэгухьэны-
гъэр къызэрагъэпэщащ.

1936 гъэм къалъхуащ мэкъу-
мэш щIэныгъэхэмкIэ канди-
дат, КъБР-м щIыхь зиIэ и агро-
ном Чэгъэду Владимир.

1950 гъэм къалъхуащ фило-
логие щIэныгъэхэмкIэ доктор, 
КъБКъУ-м и профессор Балэ 
Иринэ.

1954 гъэм къалъхуащ             
КъБР-м щIыхь зиIэ и журна-
лист, КъБР-м и Къэрал сау-
гъэтым и лауреат Къудей 
Владимир.

1954 гъэм къалъхуащ 
«Адыгэ псалъэ» газетым жэ-
уап зыхь и секретарым и 
 къуэдзэ ДыщэкI (ПхытIыкI) 
Соня.

1957 гъэм къалъхуащ су-
рэтыщI, КъБР-м гъуазджэхэм-
кIэ щIыхь зиIэ и лэжьакIуэ 
ПщыхьэщIэ Хьэсэнбий.

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
уфауэ щыщытынущ. Хуабэр 
махуэм градуси 9 - 11, жэщым 
градус 11 щыхъунущ. ЩIым и 
малъхъэдис щытыкIэм балли 
3-кIэ зихъуэжынущ.

Къэбэрдей-Балъкъэрым и 
цIыхубэм хэщIыныгъэшхуэ 
ягъуэтащ. И ныбжьыр илъэс 
94-м иту  дунейм ехыжащ 
республи кэм и журналист нэ-
хъы жьыфIхэм яз Мэрем За-
дин Мэтан и къуэр. 

Задин 1930 гъэм Шэджэм 
районым хиубыдэ Нартан 
 къуажэм дунейм къыщы те-
хьащ. Къэбэрдей-Балъкъэр 
къэрал пединститутыр къиу -
ха нэужь, абы Аруан районым 
къыщыдагъэкI «Коммунист» 
газетым (иджы - «Маяк-07») 
1959 гъэм сурэттехыу лэжьэн 
щыщIидзащ. 

Мэрем Задин Мэтан и къуэр
ИужькIэ Мэремым и пщэ 

къыдалъхьащ мэкъумэш 
 къудамэр, адэкIэ - редак-
торым и къуэдзэу лэжьащ. 
1972 гъэм Задин ягъэуващ 
Шэджэм  районым къыщы-
дагъэкI «Крас ное знамя» 
(иджы - «Голос Чегема») газе-
тым и редактор нэхъыщхьэу. 
Илъэс  20-м щIигъукIэ лэ-
жьащ Мэ рем Задин ныбжь-
кIэ зэIэпахыу къекIуэкIа а га-
зетым и редактор нэхъыщ-
хьэу.

IэщIагъэм хуэпэж журна-
листыр хьэл зэтет, жэуап-
лыныгъэ, бэшэчагърэ Iуэху 
 тегушхуэкIэрэ зыдэплъагъу 
цIыхут, зыхуигъэувыжа мура-
дым къимыкIуэту теIэбэфу. А 
щэнхэм Задин дыщIигъу -
фырт цIыхугъэ лъагэ, лэжьэ-
гъухэми ныбжьэгъухэми ят-
ригуашэ гулъытэмкIэ цIэ-
рыIуэт. Зауэм, и хэкуэгъухэм, 
къыщалъхуа къуажэм ятеу-
хуауэ Мэрем Задин и къа-
лэмыпэм лэжьыгъэ куэд къы-
щIэкIащ. Ар сыт хуэдэ зэмани 
дихьэхырт щэнхабзэм щы-
зыIэрагъэхьэ ехъулIэныгъэ-
хэм, экономикэм  зэры зиу-
жьым кIэлъыплъырт. 

1962 гъэ лъандэрэ Урысейм 

и Журналистхэм я союзым 
хэта Мэрем Задин «псэм щыщ 
цIыху» жыхуаIэм хуэдэт, и пщэ 
къыдалъхьа къалэнымрэ Iэ-
щIагъэмрэ ябгъэдилъхьэ 
 къарур фIэмащIэу, зыщыс-
хьыж имыIэу. ХущIыхьэгъуэ 
щIагъуэ къезымыт IэнатIэ 
зэрыпэрытым хуэдэу, Мэ-
ремым зэман къыдигъэ кIы-
фырт журналист щIалэхэм Iэ-
загъкIэ ядэгуэшэн папщIэ, 
абыхэм лэжьэгъу нэхъыжь, 
ныбжьэгъу яхуэхъуфырт. 

Мэрем Задин и зэфIэкIым 
хуэфэщэн гулъытэ игъуэты-
жащ. Абы къратауэ щытащ 
КъБАССР-м и Совет Нэ-
хъыщхьэм и ЩIыхь тхылъыр, 
«Хэку зауэшхуэм хилъхьа 
 гуащIэдэкIым папщIэ», «И 
 гуащIэдэкI хьэлэлым пап-
щIэ» (Ленин В. И. къызэ-
ралъхурэ илъэси 100 зэрыри-
къум ирихьэлIэу) къыдагъэ-
кIа медалхэр, Къэбэрдей- 
Балъкъэрым и Журналист хэм 
я союзым и саугъэти къы-
хуагъэфэщат, «Нартан къуа-
жэм щIыхь зиIэ  и цIыху» цIэр 
зэрихьэрт. 

Мэрем Задин и цIэр илъэс 
куэдкIэ илъынущ ар зыцIы-
хуахэм я гум.

зынэу къащтащи, абы срогуфIэ. 
- ЦIыкIухэр бзэм нэхъ дихьэхын, гулъытэ 

хуащIын щхьэкIэ сыт хуэдэ Iэмалхэр къэв-
гъэсэбэпрэ? 

- Методикэ зэмылIэужьыгъуэхэр ди Iэдэжу 
ухуащ лэжьыгъэр. Сабийм узыхутепсэ лъы-
хьыр илъагъуу, и нэгум щIэту щытын хуей щи, 
сурэтхэр куэду къыдогъэсэбэп. Апхуэдэуи 
 дерсхэм джэгукIэ зэмылIэужьыгъуэхэр хыдо-
гъэхьэ. Сабийхэм, сыт хуэдэ ныбжь имытми, 
джэгуну яфIэфIщи, апхуэдэу къызэгъэпэща 
дерсым хэт псалъэхэр щIэх дыдэу къапхъуатэ, 
нэхъ псынщIэ ягу ираубыдэ. Аращи, Iэмалу 
щыIэр, ар адыгэ хабзэм къезэгъыу щытмэ, 
къыдогъэсэбэп.

Сабийм залымыгъэкIэ зыри пхуегъэщIэну-
къым икIи ебгъащIи хъунукъым. Дахэ защIэкIэ 
къызэрыдэпхьэхыным иужь уитын хуейщ. 
Ахэр ди хабзэм, ди бзэм къыдыдогъэхьэх, я 
фIагъыр идогъэлъагъу. Адэ-анэхэми ядэс-
лъагъу IуэхугъуэфIхэм ящыщщ ахэр я бынхэм 
анэдэлъхубзэкIэ зэрепсалъэр. Абыи си гур 
 хегъахъуэ. 

- Уи лэжьыгъэм удихьэхыу, гурэ псэкIэ 
 зы хэпщIэу узэрыпэрытыр нэрылъагъу ды -
дэщ, Iэсият. 

- Ар пэжщ. «Адыгэ цIыкIум» теухуа псоми 
сыдехьэх, псоми дамэ къыстрегъакIэ. Куэдым 
яфIэгъэщIэгъуэнщ балигъхэри сабийхэри 
зэзэгъыу, зэкъуэту, адэ-анэхэри къытщIыгъуу 
зы унагъуэ хуэдэу дызэрызэдэлэжьэфыр. Ап-
хуэдэу щIыщытыр лэжьакIуэ гупым ящыщ 
дэтхэнэми и къалэнхэмкIэ жэуаплыныгъэ 
 лъагэ зыхещIэри аращ. Сэри сфIэфIщ егъэ-
джакIуэхэм я сыт хуэдэ фIыщIи сымыгъэ-
кIуэду щытхъу псалъэхэр яхужысIэну. Гу-
къыдэж зиIэу лэжьыгъэм пэрыхьэращ ехъу-
лIэныгъэ зыIэрызыгъэхьэфынур. 

- Тхьэм уигъэпсэу! Фи мурадхэр къывэ-
хъулIэу, гушхуэныгъэрэ гукъыдэжрэ гъа-
щIэм щывгъуэту гупыр куэдрэ Тхьэм фызэ-
дигъэлажьэ! 

Епсэлъар ЩОМАХУЭ Алёнэщ. 

Вэрокъуэ Владимир и цIэр зезыхьэ Щэн-
хабзэмкIэ фондым Хэку зауэшхуэм къы-
щытхьа ТекIуэныгъэ Иным щытепсэлъыхьа 
зэIущIэ щекIуэкIащ. Ар къызэригъэпэщащ 
КъБР-м Лъэпкъ Iуэхухэмрэ жылагъуэ про-
ектхэмкIэ и министерствэм. Фондым щы-
зэхуэсащ жылагъуэ зэгухьэныгъэхэмрэ 
щэнхабзэ IуэхущIапIэхэмрэ я лIыкIуэхэр. 
Абыхэм зэIущIэм къыздахьат ТекIуэны гъэм 
щIэзэуа я нэхъыжьхэм я сурэтхэр икIи ахэр 
фондым щахъумэну щIалъхьащ. КъБР-м 
лъэпкъ Iуэхухэмрэ жылагъуэ проектхэмкIэ 
и министрым и къуэдзэ Гергоков Джамбу -
лэт ди къэралым и дежкIэ ТекIуэныгъэм и 
махуэшхуэр псом нэхърэ нэхъ лъапIэу 
къызэрилъытэр жиIащ. 

- «ДЭ ди къалэнщ Хэку зауэшхуэм и фэ-
еплъыр тхъумэну, ТекIуэныгъэм зи псэр щIэ-
зытахэр ди гум илъыну. Зы танкым ису къы-
щагъэуа къэхъуащ урыси, къэзакъи, дагъыс-
тэни. Абыхэм загуэшыртэкъым къызыхэкIа 
лъэпкъ елъытауэ, атIэ псоми я зэхуэдэ Хэкур 
яхъумэрт», - жиIащ Гергоковым. Министрым и 
къуэдзэм къыхигъэщащ языныкъуэ къэралы-
гъуэхэм ди ТекIуэныгъэм и мыхьэнэр ягъэ цIы-
кIуну хуейуэ гупсысэ мыфэмыцкIэ мы Iуэхум 
зэрыбгъэдыхьэр. Украинэм фашизмыр ща-
гъэзэхуэну яужь зэритыр. 

- Апхуэдэ гупсысэ мыхьэнэншэ къэзыгъэ-
лъагъуэхэм фIы ягу илъкъым. ИкIи Iэмал 
фIейхэр къагъэсэбэп, ди щIэблэр зэхэ зещ-
хъуэн ящIын, ди дадэжьхэм я псэм телъа 
 гугъуехьыр зыхамыщыкIыу, зэкъуэчарэ Iуэху 
еплъыкIэкIи зэпэжыжьэу къагъэхъун папщIэ. 
Апхуэдэхэр тетщ «зэпэщIэхи унафэ ятещIыхь» 

жыхуиIэ гупсысэкIэм, - жиIащ абы. Гергоко-
выр щхьэхуэу къытеувыIащ зауэ Iуэху хэхам 
 хэкум и пащхьэм хахуэу я къалэн щагъэза -
щIэу лъэпкъ зэхуэмыдэхэм къахэкIа ди щIа-
лэхэр зэрыщыIэм. 

ЗэIущIэм щыжаIащ цIыхухэм хэкум хуаIэ 
 лъагъуныгъэр хъумэным теухуауэ жылагъуэ 
зэгухьэныгъэхэмрэ лъэпкъ щхьэхуэхэм я щэн-
хабзэ центрхэмрэ Iуэхугъуэ зэхуэмыдэхэр 
щIэх-щIэхыурэ ирагъэкIуэкIын зэрыхуейр. 

«Днипро» украин лъэпкъ щэнхабзэ центрым 
и унафэщI Харенкэ Светланэ тепсэлъыхьащ 
Накъыгъэм и 9-м зэрызыхуагъэхьэзырым, 
абыхэм язщ «Сабийхэм зауэм дакъыхуоджэ» 
Iуэхур. «Сябры» белорус зэгухьэныгъэм и 
унафэщI Сидорук Павел къыхигъэщащ къэ-
ралым и тхыдэм куууэ ущыгъуэзэну зэры-
щхьэпэр, къытеувыIащ я зэгухьэныгъэм илъэс 
кIуам илэжьахэм. «Азери» щэнхабзэ цент -
рым и унафэщI Дадашев Алий жиIащ лъэпкъ 
зэмылIэужьыгъуэхэм къахэкIахэр зэкъуэу-
вэурэ къэ ралым къызэрыщхьэщыжым зэры-
щыгуфIы кIыр. Дагъыстэнхэм я лъэпкъ щэнха-
бзэ центрым и унафэщI Сурхайханов Иб-
рэхьим къы теувыIащ узыщыпсэу къэралым и 
къэкIуэ нум сэбэп ухуэхъун папщIэ абы и 
тхыдэм зыщыбгъэгъуэзэн зэрыхуейм. 

Хэку зауэшхуэм ТекIуэныгъэ Иныр къызэ ры-
щытхьрэ мы гъэм илъэс 79-рэ зэрырикъум 
траухуа зэIущIэм щытепсэлъыхьащ щIэблэм   
и гъэсэныгъэм, Хэку лъагъуныгъэр щIалэ-
гъуалэм я гум зэрынэпхьэс хъуну Iэмалхэм, 
Урысейм и тхыдэр абыхэм яджынымкIэ зэ ры-
тегъэгушхуапхъэм. «Родник» хорым зэIущIэр 
уэрэдхэмкIэ игъэдэхащ. 

ГУГЪУЭТ Заремэ.

Я зэхуэдэ Хэкур яхъумэрт

Джэгум  гъащIэм
щиIэ  мыхьэнэр

мэ, къахьарэ унэидзыхьэмэ, 
здрахьэлIа унагъуэм щатх.

Нысашэ-фызышэм и зы Iы-
хьэщ лъэпкъитIым я зэхуаку 
къы щекIуэкI мылъку зэIэпы-
хыныр. Хабзэжьым къызэри -
IуатэмкIэ, адэм и дыщырыкI 
мылъкум къыдэкIуэу нысэ уа-
сэм и IыхьэшхуэфIыр пхъум 
иратыжырт. Уасэ тыным и 
 лъабжьэр - цIыхубзым и пщIэрэ 
и щхьэрэ игъэлъэпIэжрэ зэп-
лъыжыфу, уней мылъкукIэ къы-
зэгъэпэщауэ зыхэпсэукIын иIэ-
нырщ. Па сэ реймрэ иджы рейм-
рэ, ди жагъуэ зэрыхъунщи, зы-
кIи зэтехуэжыркъым. Нобэми 
мылъку зэIэпах, пыухыкIауэ ха-
бзэ гуэрым те мыту. 

КъищынэмыщIауэ, уасэмрэ 
пщIэмрэ щызэхагъэгъуащэ 
 къохъу. Къашэну нысэр къыща-
гъэтэджкIэ къэкIуахэм «гъэтэ-
джып щIэ» ят, къагъэтэджа 
иужь и Iэщхьэр зыубыд цIыхуб-
зитIми «IэщхьэубыдыпщIэ» ят. 
Ап хуэ дэр пщIэщ, армыхъумэ 
уасэкъым. 

Нысашэр, дауи, цIыхубзым и 
дежкIэ нэхъ лъапIэщ, нэхъ екIуу 
къалъытэ. Мыдрейуэ дэкIуа-
сэри, къагъэкIуасэри, кърахьэ-
жьэри, унэидзыхьэри ягъэ емы-
кIуркъым, лъэпкъитIыр зэгу -
роIуэжхэри, джэгу дахэкIэ 
зэхэтщ. 

Къэшэным, дэкIуэным ехьэ-
лIауэ «пхъэрымрэ» «хъыбаре-
гъащIэмрэ» щызэхагъэзэрыхь 
къохъу. «Пхъэр» жыхуаIэр хъы-
джэбзыр зэрымыщIэкIэ ира-
хьэжьамэ, ар къытрахыжыну 
кIэлъыкIуэ, кIэлъыжэ цIыху-
хэрщ. Мыдрейуэ, хъыджэбз 
ирахьэ жьар зрахьэлIа уна -
гъуэм къыбгъэдэкIыу пхъур зей-
хэм я деж лIыкIуэ ягъакIуэм 
«хъыбарегъащIэкIэ» йоджэ.

Адыгэм и сыт хуэдэ хабзэри 
зэIубзу, нахуэу, зэхэхауэ щытщ. 
Нобэрей псэукIэм куэд дэкIуэд-
ми, нэхъыбэжыр пхузехьэнущ 
уфIэфIмэ, уи фIэщмэ, иужь 
уитмэ. 

ХъуэхъукIэ сухыжынщи, 
 хьэ гъуэлIыгъуэ щIэдмыщIын, 
 джэгу щIызэхэдмышэн щхьэу-
сы гъуэ лъэпкъкIэ Тхьэм къы-
димыт! 

НЭХУЩ Тимур.

Адыгэ   псалъэм   и   гъэсэнхэр

Иджырей
хьэгъуэлIыгъуэм 

теухуауэ

Псы цIыкIум и къару
(Рассказым  щыщ  пычыгъуэ)

КъБР-м ЩэнхабзэмкIэ и министерствэр, 
КъБР-м и Журналистхэм я зэгухьэныгъэр, 

«КъБР-Медиа» къэрал IуэхущIапIэр, 
Шэджэм районым и администрацэмрэ щIыпIэ 

самоуправленэмкIэ и советымрэ. 

 хъуащ, шэ щIэхуныр яухри, гъунэгъу фыз-
хэри зэбгрыкIыжащ, хъыджэбзым хужаIэ 
хъуэхъур яфIэмащIэу. 

Кхъуейр здыхихым, Мадинэ сымаджэ-
щым щIэлъ и анэшхуэм егупсысырт: «Да-
уэ щыту пIэрэ? Тхьэм куэдрэ тхуигъэпсэу, 
Алы хьым узыншэ тхуищIыж. Мазищ хъуащ 
ди адэшхуэр дунейм зэрехыжрэ. Нанэ ар 
къызэрытехьэлъэр псоми тлъагъурт, ауэ и 
лъэр апхуэдэу щIэх щIигъэхуну хэт 
ищIэнт?» Анэшхуэм къажриIэ псалъэ пэж-
хэр, акъыл зыхэлъ и ущиехэр, чэнджэщ 
тэмэмхэр сытым дежи и гум илъщ. «Нэ-
гъуэщIхэр фи щхьэ ефлъыт, гущIэгъу зы-
хэвгъэлъ. Зыщывмыгъауэ, фычэнджащэ. 
Бетэмалщ цIыхум и напэр текIыныр. Нэ-
хъыжьым къывжиIэм федаIуэ, фIым фы-
хуэзыущийм фыщигъэуэнкъым». А гуп сы-
сэхэм хэту унэшхуэмкIэ и адэ къуэш Хьэж-
пагуэ къыщIэкIри, сэлам кърихащ, жэм 
зэрыта Iуэр къитхъуащ, псыежэхым дэ-
лъадэри, зигъэщIыIэтыIэри къыдэкIы-
жащ. Мадинэ къыхутригъэува къалмыкъ 
шеймрэ чыржынымрэ ишхри, и анэм 
щIэупщIэну, нэгъуэщI Iуэху гуэрхэри иIэу 
Налшык кIуэну дэкIащ.

Махуэри къыдэкIуэтеящ, сабийхэр ит-
хьэщIщ игъашхэри, пщIантIэм джэгуну 
щIигъэкIащ. «Анэшхуэр къэкIуэжмэ, щы-
гуфIыкIынщ», - жиIэри унэ лъэгум ятIэ 
 зэхищIар ирилъхьащ, сабийхэр пщIантIэм 
дэтыху гъущыжынщ, жиIэри. Шэджагъуэ 
хъуат. 

Хьэблэм дэсыр хэт губгъуэм дэкIат, хэти 
Iуэху яIэу зэбгрыкIат. Сабийхэм зыщIыпIи 
мыкIуэну яжриIэри, Мадинэ пхъэхьым пэ-
гунитIыр фIидзэри псыхьэ кIуащ. И пэ-
гуным псы къыпыжыр къилъэдэху, псы-
ежэх цIыкIум хэплъэу щытащ. Псынэ 
 цIы кIуу къыздыщIэжым къыщежьэрти, 
 мэзхэмрэ бгыхэмрэ зэпиупщIырти, и къа б-
загъэри ихъумэжу, макъ щабэ цIыкIу 
 игъэIуу ежэхырт Къулъкъужын псы цIы-
кIур. Уэрэд дахэ жиIэ хуэдэ, псы щэныфIэ 
цIыкIут, уэртэкъым, зыкIи шынагъуэтэ-
къым. И бгъуагъкIэ метритI нэхъыбэ хъур-
тэкъым, и кууагъкIи лъэкIэным фIэкIыртэ-
къым, лъэгуажьэм щынэс щIыпIэ за-
къуэтIакъуэ иIэу арат. Нэхъ куупIэм мэ-
лыхъуэцIэнлъ фIыцIэ хэлъщи, сабийхэм 
ар я джэгупIэщ, загъэцIантхъуэурэ псым 
хопкIэ.

КЪУЭЩIЫСОКЪУЭ Елдар.

ПлIанэпэр зыгъэхьэзырар
ЖЫЛАСЭ  Маритэщ.

ЦIыхугъэ, адыгагъэ зэрызетхьэнум
     дыхущIэкъуу допсэу Юбилей

– «КБП»-м и редактор нэхъыщ-
хьэу къэсцIыхуа Къудей Влади-
мир къызэрыщIыкIа студент щIа-
лэм и гугъу къысхуэщIыт. А зэ-
маныр арауэ жаIэ цIыхум нэхъ и 
фIыгъуэ дыдэр, и гум къинэжыр. 

– Абы сынэсын ипэ си сабии-
гъуэм мащIэу сыкъытеувы Iэнщ.  
Ар цIыху мин бжыгъэхэм ейм  
къыщхьэщыкIыртэкъым: дызы-
хуэныкъуэр Iэджэу, ауэ гъэщIэ-
гъуэну щытащ. Дыбынунагъуэш-
хуэти, зыр зым дыдэIэпыкъужу, ди 
адэ-анэр гугъу зэрехьыр тлъа гъуу, 
сэбэп дазэрыхуэхъуным дыхущIэ-
къуу дыкъэхъуащ. Сабиигъуэм нэ-
хъыщхьэ дыдэу хэлъауэ сэ къэ-
слъытэр дыщIихьэну, дыщыуэну Iэ-
мал диIэу зэрыщымытарщ. Мыхъу-
мыщIэ гуэр тIэщIэкIамэ, япэ къэс 
балигъыр къыдэщхьэфэуэну хуитт. 
Абы зыуэ къаруушхуэ иIэти гъэсэны-
гъэм теухуауэ! ЕтIуанэрауэ, «цIыхум 
сыт жаIэн?» жыхуиIэм и мыхьэнэр 
къыпхуэмылъытэным хуэдизт. 

Школ нэужьым сызыщIэтIысхьа 
КъБКъУ-м и адыгэбзэ къудамэм 
ды щызыпэщIэхуахэр нэгъэсауэ 
егъэ джакIуэт. ЩIэныгъэ къыдбгъэ-
далъхьэну хуейуэ, къыдэущийуэ, 
цIыху къызэрытхащIыкIынум яужь 
иту къыдбгъэдэтащ Нало Ахьмэд-
хъан, Къардэн Бубэ, Урыс Хьэталий, 
ХьэкIуащэ Андрей, Иуаныкъуэ Нур-
бий, КIуэкIуэ Жэмалдин, Башиев 
Хъусейн сымэ, нэгъуэщIхэри. Нало 
Ахьмэдхъанрэ сэрэ адрейхэм къа-
щхьэщыкI зэхущытыкIэ диIащ. Ери 
фIыри сэзыгъэщIар Ахьмэдхъанщ. 
Си адэ сыкъэзылъхуам къысхуищIа-
къым абы къызбгъэдилъхьам хуэ-
диз. Мылъку къым жыхуэсIэр, псэ 
къулеигъэщ. 

ЕгъэджакIуэхэм фIыуэ сыкъа-
лъагъурт, зыщIезмыгъэхыу седжэр-
ти. Япэ семестрым къыщыщIэдзауэ 
стипендие нэхъыбэ зратхэм ящыщу 
сыщытащ, уеблэмэ Лениным и цIэр 
зезыхьэ стипендиер ещанэ курсым 
къыщыщIэдзауэ къэсхьащ. 

Ди курсым хуэдэ щыIауэ си фIэщ 
хъуркъым, зы анэм къилъхуам хуэ-
дэу дызэрылъэгъуащ, гуфIэгъуи 
гузэвэгъуи къэдмыгъанэу нобэми 
дызэкIэлъокIуэ. 

- Лэжьыгъэ IэнатIэ куэд епхьэ-
кIащ, Владимир. Абыхэм ящыщу 
дэтхэнэр е дэтхэнэхэр уигу нэхъ 
къинэжа? 

- Сыхэзагъэми, къулыкъущIэ лэ-
жьы гъэхэр сфIэфIтэкъым. Хэт 
ищIэнт илъэс куэдкIэ апхуэдэхэм 
сы пэрытыну. Журналист Iуэхурат 
сыдэзыхьэхыр. «Адыгэ псалъэ» га-
зетым илъэсихкIэ сыщылэжьащ. 
«Кабардино-Балкарская правда» 
газетым сезыгъэблэгъар редак-
тор нэхъыщхьэу а зэманым щыта 
Зайцев Евгенийщ. Зи унафэщI сы-
хъуа политикэ къудамэр си хьэлми 
хуэкIуэрт икIи сызыхуей дыдэт. Зэ-
манрати, газетымрэ телевиденэмрэ 
фIэкIа Iуэху ямыIэу цIыхухэр щыпсэу 
лъэхъэнэт. А илъэсищыр IэфIу сигу 
къызэринэжам хуэдэу зы IэнатIи гу-
имыхуж схуэхъуакъым. Зы псалъэ-
псалъитIкIэ пхужыIэнукъым а илъэ-
сищыр щIысфIэфIар. Щхьэусы-
гъуэхэм ящыщ зыт цIыхухэм пщIэ 
къызэрысхуащIыр. Ар къомыщIэн-
кIэ Iэмал иIэкъым. 

ЗэрыгурыIуэгъуэщи, «КъБР-м 
щIыхь  зиIэ и журналист» цIэращ 
къысхуагъэфэща гулъытэхэм яхэз-
гъэфIыкIри. Аращ си IэщIагъэм 
хуэфащэри нэхъ сызыщыгуфIыкIа-
ри. 

ЩIышылэ мазэу Президенту ха-
хат КIуэкIуэ Валери, занщIэу къыз-
жиIащ и пресс-секретару сыкIуэну. 
АпхуэдизкIэ сыхуейтэкъым журна-
лист лэжьыгъэр къэзгъэнэнуи, 
май  ращ сыщыхуэкIуар, щхьэусы-
гъуэ гуэрхэр сщIыурэ. Илъэс  14-кIэ 
сыдэлэжьат КIуэкIуэми, цIыхугъэш-
хуэ зыхэлъ къэрал лэжьакIуэ те-
лъы джэу зэрыщытар си нэгу щIэ-
кIащ. Дэри а Iуэху зехьэкIэм ды-
щIипIыкIащ абы. 

Си гъащIэм къриубыдэу зэрэ-

тIэурэ лэжьапIэншэ сыхъуат . Сэ 
сыкIуэу лэжьапIэ къызатыну сы-
лъэIуэну къысхуемыгъэзэгъыу, ап-
хуэ дизу сымыхьэнэншэу, сэбэпы-
нагъ симыIэу ара жысIэу си щхьэм 
мы гъуагъэ хуэсхьыжу. Си пенсэ 
кIуэгъуэр къэсынми куэд къэмы-
науэ, сымылажьэуи зыкъом щIауэ  
сыщысу, КъБР-м и Правительст-
вэм и УнафэщIу Хьэсанэ Руслан 
ягъэуври, япэ махуэм къызэджащ 
и дэIэпыкъуэгъуу. Пенсэ тэмэм 
схуа гъэувын папщIэ мыхьэнэш-
хуэ иIэт а лэжьыгъэм, ауэ аратэ-
къым нэхъыщхьэр, къысхуей  хъуащ 
жысIэри дуней гуфIэгъуэр сиIэт. 
Сигури си псэри хыхьэу сылэжьащ, 
езыри къысхуэарэзыуэ. 

– Тхылъ куэд къыдэбгъэкIащ, 
уи закъуэуи тхакIуэ гупым ухэ-
туи. Лъэпкъ Iуэхухэм, цIыху цIэ-
рыIуэхэм я деж щегъэжьауэ 
куэдым я гугъу пщIащ уи Iэдакъэ-
щIэкIхэмкIэ… 

– Дэрэжэгъуэ къызиту селэжьащ 
Мэлбахъуэ Тимборэ, Ахъуэхъу Ас-
лъэнбий, КIуэкIуэ Валерэ сымэ яте-
ухуа тхылъхэм. Валерэ дунейм ехы-
жа иужь щIэздзэри, зы илъэсым 
къриубыдэу стхауэ щытащ ар. 
ИужькIэ Къэрал саугъэти къызатащ 
абы щхьэкIэ.

– «Адыгские традиции и совре-
менность» тхылъым итщ адэ-анэм 
яхуэпщI пщIэр къызэрыбгъэлъэ-
гъуэну Iэмал 43-рэ. Ахэр къебб-
жэкIыным дауэ уи щхьэ хуэкIуа? 
Мыщэхумэ, къыджеIэт: иджыпсту 
сытым яужь уит, зэман гъунэгъум 
сыт дыпэплъэ хъуну? 

– Зыгуэр уигу къокIри, ущысу-
рэ, къы хэптхыкIыурэ, бгъэтIылъу-
рэ, къэп щтэжурэ нэтхыса хъууэ  
аращ. Апхуэдэу къезгъэжьауэ 
тхылъ  зыщыплI сиIэщ. АдыгэлIыр 
цIы хубзым зэрыхущытын хуейм 
теухуауэ напэкIуэцI щэ ныкъуэ 
хуэдиз  стхауэ щылъщ. Адыгэ хаб-
зэр нобэрей махуэм къызребгъэзэ-
гъынум теухуахэр, тхыгъэ мыхъуу  
къезбжэкI къудейудэрэ 100-м нэ-
сащ. Апхуэдэу къезгъэжьауэ щыта-
хэм ящыщщ адыгэ псалъэжьхэмрэ 
псалъэ шэрыуэхэмрэ. «Адыгские 
пословицы и поговорки» жиIэу нэ-
хъыбэ дыдэ иту къыдэзыгъэкIар 
КъардэнгъущI Зырамыкурэ Гъу кIэ-
мыхъу Iэубэчыррэщи, зэхуахьэсар 
минитIрэ щитIым нэсу аращ. Сэ 
къэзугъуеяхэр мини 6 мэхъу. Зы-
ми зэи имыщIауэ ахэр урысыбзэкIэ 
зэздзэкIащ. ИтIанэ, псалъэжьхэм 
хэткъэ зэмыщхьу тIууэ, щыуэ и 

Накъыгъэм и 7-р дуней-
п со  щIэныгъэм и тхыдэм 
хэтщ Радиор къыщыунэхуа 
махуэу. Абы щыгъуэщ, 
1895 гъэм, Урыс физико 
-хи мие зэгухьэныгъэм и 
зэIущIэм Попов  Александр  
япэ радиоприёмникыр 
уты ку къыщрихьар…

1945 ГЪЭМ накъыгъэм  
и 7-м СССР-м Iэтауэ ща-
гъэ лъа пIэрт радиор къы-
зэрыдагъэкIрэ илъэс 50 зэ-
р ы  рикъур. Абы ипкъ ит-
кIэ къ э ралым и Правительс т- 
вэм унафэ къищтат гъэ 
къэс а махуэм ар ягъэлъа-
пIэу ябжыну. Нэхъ иужькIэ, 
 СССР-м и Совет Нэхъыщ-
хьэм и Президиумым 1980 
гъэм жэпуэгъуэм и 1-м къы-
дигъэкIа унафэмкIэ («Ма-
хуэшхуэхэмрэ фэеплъ ма-
хуэхэмрэ ятеухуауэ»), ма-
хуэшхуэр ягъэуващ. 

Куэд щIаи хуэдэкъым абы 
лъандэрэ. ИтIани илъэс 
50 иримыкъу и пэ, радио-
приёмникхэр зы телъыджэ 
къэхъугъуэ гуэрт. Иджыпс-
ту радиор, телевиденэр, 
жып телефонхэр ди гъа-
щIэм къызэрыхыхьэпар, зэ -
ры зыдужьар куэдкIэ и фIы-
гъэу къалъытэ Поповым и 
къэхутэныгъэм. Километ-
рищэ бжыгъэкIэ зэпэ жы-
жьэ хэр зэпыщIа зэрыхъуар  
дзэ Iуэхуми промышлен-
ностми сэбэп яхуэхъуат. Ди 
зэманым хъыбархэр къы-
зэрытIэрыхьэ Iэмалхэр нэ-
хъыбэж хъуами, радиом 
яфIэфIу едаIуэхэр щыIэщ 
икIи мащIэкъым. Къызэрап-
щы тамкIэ, нобэ радиор 
къэзыгъэсэбэпхэм я про-
цент 75-р абы щодаIуэ авто-
мобилым щискIэ. Тхыгъэм 
адэкIэ и гугъу щыфхуэтщIы-
ну дыхуейт радиор къызэры-
гъуэгурыкIуам теухуауэ Iуэ-
хугъуэ нэхъ гъэщIэгъуэну 
щыIэхэм.

Япэ политикэ къэхъугъэу 
радиокIэ къатауэ щытар 
Урысей псор зыгъэзджыз-
джа Октябрь зэщIэхъее-
ныгъэр 1917 гъэм зэрыщIи-
дзарт. Интернетыр къежьа 
нэужь, зэрамыгугъауэ, ра-
диор IуигъэкIуэтакъым. 1993 
гъэм интернетым и «хъым» 
япэу радиостанц лэжьэн 
щы щIидзати, цIыхухэм 
приём ник щхьэхуэ къамы-
гъэсэбэпу абдеж щедаIуэ 

Джыназ Заремэ Къэбэрдей-Балъкъэ-
рым и урысей радиом хъыбарыщIэхэм-
кIэ къудамэм щолажьэ, адыгэбзэкIэ нэ-
тын хэр ирегъэкIуэкI. Ар Къэбэрдей-Балъ-
къэр  къэрал университетым экономикэм 
щыхуеджащ. Ауэ а IэщIагъэм ирилэжьа-
къым, радиом ехъуапсэрти, къехъулIэмэ 
еплъыну уващ икIи и псэм дыхьауэ Iэна-
тIэм пэрытщ. Заремэ езыр адыгэпсэщ, 
лъэпкъым епха Iуэхугъуэхэр утыку къре-
хьэ, адыгэм къыдекIуэкI гупсысэкIэр 
цIыхубэм я деж негъэс радиом и фIы-
гъэкIэ. IэнатIэм зэрыпэрыта илъэси  10-м 
къриубыдэу къехъулIахэм, игу хэзыгъа-
хъуэхэм, нэхъ зэгугъухэм ятеухуауэ уп-
щIэ зыбжанэм къыпэджэжащи, ди щIэ-
джыкIакIуэхэм дывдогуашэ. 

- Радиом ущылэжьэныр щхьэ къыхэп-
хат?

- Сызыхуеджар экономикэр арами, сытым 
дежи литературэрщ сыдэзыхьэхыу щыта-
ри щытри. Тхьэм апхуэдэу зэхуигъэхъуауэ 
къысщохъу, си лэжьыгъэкIэ литературэм 
сыщрипхым. Радиор си Iэпэгъут, нэхъыфIу 
слъагъу нэтынхэр щекIуэкI зэманхэр гукIэ 
сщIэрти, зытезгъахуэурэ седаIуэрт. ЖыпIэ-
нурамэ, къысхуэмыгъэсу сыпэплъэрт. 

Радиор си къэухьым зезыгъэубгъуахэм 
ящыщ зы Iуэхугъуэщ, къапщтэмэ. ГъащIэм 
и лъэныкъуэ куэдым тIэкIу-тIэкIу хэпщIыкI 
уещI абы, дунейм щекIуэкIхэми Iэмал 
имыIэу ущыгъуазэщ уи лэжьыгъэр абы ще-
пхакIэ. Радиом дунейр нэхъ щIэщыгъуэ ещI 
ипэжыпIэкIэ, абы къекIуалIэ ди хьэщIэхэ-
ми псэ лъахэ зырызыххэ яIэщ, гупсысэкIэ 
 къулейуэ. 

Интернетым и зэранкIэ ди зэманым 
 цIы хухэр я теплъэкIи, гупсысэкIи, Iуэху 
еп лъы кIэкIи, псэлъэкIэкIи зэщхь хъу-
уэ къысфIощI ди зэманым. Ди лъэпкъым 
лIэщIыгъуэкIэ рэ зэтригъэува хабзэ-
нэмысыр абы игъэ кIуэ дынкIэ шынагъуэ 
щыIэщ. Си фIэщ хъуркъым абы и лъэны-
къуэкIэ интернетым фIы къытхудэкIуэну. 

- Сыт хуэдэ нэтынхэр бгъэхьэзырыну 
нэхъ пфIэфI?

- Радиом сызэрыщыIэрэ нэтын зэмы-

мыхьэнэр къыбгурыIуэ  хъуну. 
НтIэ мис апхуэдэ нэхъ  гугъухэм я 
мыхьэнэр зэпкърысхащ. Ари зэи 
щы мыIа Iуэхущ. 

Ар щIыжысIэращи, утIысу зы 
махуэкIэ, зы илъэскIэ пхуэщIыну 
лэжьыгъэкъым ахэр, апхуэдэу Iуэ-
хум убгъэдыхьэмэ ущыуэнущ, зы-
гуэр пIэщIэгъупщыкIынущ. Тхылъ 
ст  хыну си щхьэм щимылъ лъан-
дэрэ къалэмымрэ блокнотымрэ сIэ-
щIэлъащ сэ, гъэщIэгъуэну зэхэсхыр 
стхыуэ. Аращ тхылъхэм лъабжьэ 
яхуэхъуари. Абыхэм яхэтщ и кIэм 
нэмысыни тэмэм хъуни.

Иджыпсту си нэIэ нэхъ зытетыр  
иджырей хабзэращ. Псоми зи гугъу 
ящIыр япэм щыIауэ щытарщ. Ар 
хъарзынэщ, ауэ абыкIэ зэфIэкIыр-
къым. Хабзэр ди гъащIэм къызэреб-
гъэзэгъынум дытепсэлъыхьын 
 хуейщ. Псалъэм папщIэ, шурылъэс 
джэгуу, пшынауэр ящIыгъуу фы-
зышэр пхуегъэкIуэкIыжынукъым , 
нысащIэр фитонми пхуигъэ тIыс-
хьэжынукъым. Япэм щыIа хаб-
зэхэм къызэбгъэзэжыфыни зэма-
ным къе мызэгъыжу кIуэдыпаи 
хэтщ, мис ахэр зыгуэрым зэхи-
гъэкIын хуейщ. Къапщтэмэ, куэдым 
яфIэгъэщIэгъунщ «Адыгские тра-
диции и современность» тхылъыр. 
Апхуэдэ лэжьыгъэ къызэрыдэз-
гъэкIар ящIэри, куэд си деж къоп-
салъэ, мыпхуэдэ щытыкIэ дихуащи 
зэрызэхэдгъэкIынур тщIэркъым, 
жаIэу. 

Тэрч щIыналъэм щыщ цIыхубз 
цIэрыIуэхэм ятеухуа лэжьыгъэр 
тхылъ тедзапIэм щIэлъщ, ауэ иджы-
ри тIэкIу сотхъунщIауэ. Куэд мыщIэу 
дунейм къытехьэну сыщогугъ. Абы 
къыдэкIуэу къэрал IуэхущIапIэхэм 
щылажьэхэм я профсоюзым и рес-
комым теухуа тхылъ согъэхьэзыр. 
ЕджэгъуафIэ зэрысщIынум, цIыху 
нэхъыбэ къызэрыхэзгъэщынум 
яужь  ситщ, хъыбар Iэджи хэз-
гъэхьащ. 

Къапщтэмэ, си лэжьыгъэ псори 
публицистикэщ, апхуэдэущ ТхакIу-
хэм я зэгухьэныгъэм сыхыхьауэ 
зэрыщытари. КхъуэIуфэ Хьэчимт 
а жэрдэмыр зыщIар, публицист 
дызэримащIэр жиIэри. 

- Узэрыжурналист, публицист 
Iэзэр псоми ящIэ, Владимир. 
Худо жественнэ тхыгъэ птхыркъэ, 
усэ уиIэ? 

– СиIэщ рассказ зыбжанэ, ауэ ду-
нейм къытехьэну къыщIэкIынкъым. 
ШырыкъущIэм шырыкъу ищIын , 
усакIуэм усэ итхын хуейуэ аращ , 
сэ сыпублицистщ. Узытетхыхь  
 хъуну , зи гугъу пщIын хуейуэ щыIэм 
уафIэкIыу уи мыIэщIагъэ зы-
щIеппщытын щыIэкъым.

- УзыгъэпIейтей Iуэхухэм хуиту  
ущытепсэлъыхь напэкIуэцI соц-
сет хэм ущиIэщ, Владимир. Абы 
щыгъуазэ дызыхуищI псом и гугъу 
тщIыфынкъым, ауэ «лъэпкъ щэн-
хабзэмрэ ар зэрагъэкIуэд Iэмал-
хэмрэ» укъытезгъэувыIэнут . Сыт 
ар птхын хуей щIэхъуар, сытым 
укъигъэгубжьат? 

- Пэж дыдэу къыбгурыIуащ, 
За линэ, зыгуэрым си пIэм сы-
къызэрыришар. Хъыбарым и пэр 

умыщIэмэ и кIэр пщIэркъым. Уры-
сей Правительствэм и администра-
цэм иригъэкIуэкIыу зы зэIущIэ гуэр 
сыхэтт. ЛъэпкъыбзэкIэ щыIэ хъыбаре-
гъащIэхэр къэралым и мылъкум 
хьэлъэу телъщ, абы зыгуэр ещIэн 
хуейщ, жаIэу доклад нэхъыщхьэм 
къыхэщат, ар диIыгъат ЮФО-м и 
унафэщIу щыта Козак Дмитрий. Сэ 
сыкъэгубжьащи, си пIэм сихуэжыр-
къым. ПсынщIэ дыдэу къыхэз-
гъэщыну сызыхуейр сыуцIырхъащ. 
Президентым хуит укъимыщIауэ 
укъэпсалъэ зэрымыхъунур сщIэрэ 
пэт, схуэшэчакъым, зыгуэр жыза-
гъэIэну сыщIэлъэIури, хэкъузауэ сы-
къэпсэлъащ. КIуэкIуэм деж къэпса-
лъэу къэхъуар къызэрыжраIэжы-
нуми си къулыкъум сыпыкIын-
кIэ зэрыхъунуми сыхуэхьэзырт. 
Налшык сыкъэсыжри, Iэтащхьэм 
и деж сыщIыхьащ: «Си щхьэ-
фэ м Iэ къызэрыдумылъэнури со-
щIэ, ауэ сыночэнджэщыну Iэ-
мал сиIакъым», – жысIэри. Зэ ры-
мыарэзыри къызигъэщIащ, ипэкIэ 
апхуэдэ «щхьэзыфIэфIыгъэ» зэ-
рысIэщIэкIари сигу къигъэкIы-
жащ, ауэ захуагъэу зэрысщIари  
ибзыщIакъым. «УIузгъэкIын дэ-
нэ къэна, фIыщIэ пхуэсщIыну 
сыхьэзырщ. Ди Iуэху еплъыкIэр зэ-
тохуэ», – къызжиIат абы щыгъуэ. 
Ар сымыщIэу сыпсэлъат сэ?! Абы 
сыкъыщIэкIыжри стхат а тхыгъэ зи 
гугъу пщIыр. 

- ЦIыхур зэплъэкIыу и гъа-
щIэ гъуэгуанэр щIипщытыкIыж 
щыхъуну ныбжь гуэрым унэ-
сащ, Владимир. Сыт хуэдэ а лъа-
гъуэр? УзыщыгуфIыкIыу, узы-
хущIе гъуэжу щыIэхэм я гугъу 
къысхуэпщIын? 

– Щхьэщытхъуу сакъыщыхъуну 
сыхуейкъым щIэджыкIакIуэхэм, ауэ 
цIыхугъэ, адыгагъэ зэрызетхьэнум 
яужь диту допсэу. Сыхьэлэмэту, 
сыфIу аракъым, апхуэдэущ дызэра-
гъэсар. Си гугъэмкIэ, «мыр бза-
джэ наджэщ» къысхужиIэфыну зы-
ри дунейм теткъым, сыт щхьэкIэ 
жыпIэмэ, сэ зэи цIыхум лей есха-
къым. Абы къыхэкIыуи, сызыху-
щIегъуэж гуэр щыIэу сщIэркъым. 
Мылъку, къулыкъу, я цIэр тхыдэм 
къызэрыханэн гуэрхэм егупсыс 
цIыху щхьэзыфIэфIхэр щыIэщ. 
Абыхэм сэ зэи мыхьэнэ естакъым. 
Си дежкIэ нэхъыщхьэр цIыхугъэ 
яхэлъу къыбдалъхуахэр, уи бын-
хэр къэбгъэхъунрати, Тхьэм и 
фIыщIэкIэ зэзгъэхъулIэфащ. Зэ-
рыбынибл дохъури, си анэмрэ си 
анэшхуэмрэ яхуэзэфIэкIащ фIыуэ 
дызэрылъагъуу, нэхъыжьым пщIэ 
хуэтщIу, нэмыс тхэлъу дагъэсэн. 
Алыхьми цIыхуми зэхихакъым дэ 
гупым зы псалъэ жагъуэ зэжетIа-
уэ. Псори напэ къабзэ диIэу, ды-
зыхэтым дахэгъуащэу, адыгэ хаб-
зэм дытету апхуэдэщ. КлассиплI 
фIэ кIа къэзымыуха бзылъхугъэм 
хузэфIэкIащ псоми щIэныгъэ нэ-
хъыщхьэ дигъэгъуэтын, щIэны-
гъэхэмкIэ доктору зырэ кандида-
ту зырэ къытхэтщ. Псоми я щхьэ 
япIыж, быныфI ягъэсащ. Губгъуэ 
лэжьыгъэ хьэлъэри унагъуэ къа-
лэнри зэдэзыхьа ди анэмрэ нанэрэ 
гугъущэ зэрехьар къыщыхэдгъэщ-
кIэ: «Абы пэкIуэу ди щхьэщыгу 
итым быныфI къыдитащ», – жиIэрт 
мамэ.

– ГъащIэм и лъапIэныгъэ нэ-
хъыщ хьэр сыт уи дежкIэ? Уи къу-
леигъэми и гугъу уэзгъэщIынут. 

– Къызэрыщыхэзгъэща щи, нэ-
хъыжьхэм сакIэлъыкIуэу, фIыуэ 
слъагъуу, езыхэри гуапэу къысху-
щыту, жылэр ефэ-ешхэ хэтмэ, сэ 
сыкIуэрэ КIэрэф Къамболэт, пса-
лъэм папщIэ, сыбгъэдэсу  щытащ. 
ЩIэныгъэшхуэ имыIами, къыдалъ-
хуауэ, жиIэм хэбдзыну зы хэмылъу, 
лIы губзыгъэт Мамхэгъ  Шу, Къэбэр-
дей АССР-м и Совет Нэхъыщхьэм 
и Президиумым и УнафэщIу, пар-
тизан отряд зэгухьэ ныгъэм и ка-
миссару щыта Къудей Чэрим, жэщ 
псом сепсэлъылIэу сызыбгъэдэсы-
фу щыта си къуэш нэхъыжь Ансы-
къуэ Iэуес. Акъыл къызыпыпхын за-
щIэт ахэр. 

Шэч хэмылъу, ахэр гъащIэм къы-
хэсха къулеигъэ нэхъыщхьэщ. Абы 
пэслъытын сиIэкъым, куэдрэ сигу 
къэкIыжрэ нэхъ IэфIу си гум къри-
дзэжыр мис абыхэм сазэрыхуэзэу 
щытаращ.

АдэкIэ къакIэлъокIуэ си уна гъуэр . 
Си ныбжьым уи бын ущытхъу ну къе-
зэгъыркъым, ауэ тIури уна гъуэщ, 
бын цIыкIухэр яIэщи сыщогуфIыкI. 
ЩIалэр си гъусэу мэпсэу, хъыджэбз 
цIыкIуитI зэтIолъхуэны къуэу диIэщ. 
НысащIэмрэ абырэ уней тыкуэн 
ягъэлажьэ. Си хъыджэбзыр Сама-
рэ щопсэу, колледжым щрегъа джэ. 
И щхьэгъусэр дагъыстэн щIалэ 
хъар зынэщ, щIалэ цIыкIуитI рэ  зы 
хъыджэбзрэ яIэщ. Гурыхуэ цIыкIу-
хэщ. НэхъыжьитIым адыгэбзэкIэ 
зыгуэрхэр язогъащIэри, щIалэхэм 
яжесIэр хъыджэбз цIыкIум нэхъ 
псынщIэу къиубыду пIэрэ жызоIэ. 

СызыщыгуфIыкIыу, си гур къы-
дэ зы шейуэ щыIэхэм ящыщщ сы-
дэIэпыкъуами лэжьыгъэ IуэхукIэ 
зыщIэзгъэкъуами, зыщымыгъуп-
щауэ къыскIэлъыкIуэрэ сыкъэзы-
лъагъуу, пщIэ къысхуэзыщIу ныб-
жьэ гъухэр сызэриIэр. Ауэ сэ сы-
зэгупсысри. Мазэм зы тхьэма-
хуэ махуэ къы хэсхырт, машинэм 
ситIысхьэрти, Джылахъстэнейм  
сы  кIуэжырт. Ди благъэхэр къы-
зэхэскIухьырт, цIы ху къэсыху яхуэ-
фэщэн тIэкIу сIэ щIэлъу, я сабийхэр 
зэрызгъэгуш хуэн яужь ситу. АтIэ нэ-
хъыжьхэр д и мы Iэжми е жьы дыдэ 
хъуа ми, абыхэм я бынхэм ялъэ-
гъуащ сэ пщIэ сщIар. Ярэби, мазэм 
зэ укъэ мыкIуэфми, телефоныр къ-
апщтэу «уи узыншагъэр дауэ щыт, 
ди къуэшыжь» жыпIэну хьэлъэ?! 
Ари дызыхуэсакъын хуейхэм ящыщ 
зыт жысIэу аращ. 

ПщIэуэ уи щхьэм хуэпщIыжым 
хуэдиз дыдэ фIэкIа къызэрып-
лъы мысыжынур хьэкъыу ппхыкIа-
уэ дунейм утетмэ, уи къару зы-
хуилъу зыри къэбгъэнэнукъым. Ар 
ди щIэблэм яхэтлъхьэну, псэукIэ 
зэредгъэщIэнум яужь дитыну ди 
 къалэнщи, дыпэлъэщмэ – лъэп-
къым ди насыпщ. 

Епсэлъар ИСТЭПАН Залинэщ.

зэрыхъуам абы и щIэупщIэм 
хигъэхъуа фIэкIа хэщIатэ-
къым. 

ООН-м къызэригъэлъа-
гъуэм кIэ, мы зэманым ду-
ней псом радиостанц мин 
51-м щIигъу щолажьэ, 
щхьэж  езым и унэтIыны-
гъэ иIэжу. Псалъэм папщIэ, 
зы радиостанц гъэщIэгъуэн 
щыIэщ. Абы къа тыр британ 
щIэныгъэлI цIэрыIуэ гуэрым 
нэхъ пасэм къуалэбзухэм 
уэрэд кърашу плёнкэм три-
гъэтхауэ щыта макъхэрщ. 

Америкэм и Штат Зэгуэт-
хэм закон гъэщIэгъуэн 2013 
гъэ пщIондэ яIащ, и къэрал 
радиостанцхэр щIыпIэм 
щы лэжьэну хуимыту. Ра-
диор къыхуеджэныгъэ Iэ-
мэп сымэу къалъытэрт. 

Хэку зауэшхуэм и зэма-
ным Левитан Юрий и ра-
дио хъы бархэм цIыхубэ 
псор  пэплъэрт. А зэман хьэ-
лъэм и фэеплъу, абы и ма-
къыр тхыдэм къыхэнащ . 
Хьэлэмэтращи, а лъэхъэнэм 
хъыбар къитахэр плёнкэм 
трагъэтхауэ щытакъым - 
илъэситху дэкIа нэужь, за-
уэр иухауэ, щIэблэм папщIэ 
хъыбархэр ирагъэтхыжауэ 
арат.

1930 гъэм мэлыжьыхьым и 
18-м «Би-би-си» радиом ма-
хуэ псом уэрэд фIэкIа къра-
гъэуатэкъым. Зэратхыжым-
кIэ, радиом едаIуэхэм 
къэ  хъуар къагурымыIуэу 
къэуIэбжьат. ИужькIэ абы 
и щхьэусыгъуэр радиостан-
цым и унафэщIхэм цIы ху -
х эм ирагъэщIащ, а ма-
хуэм хъыбар хьэлэмэт зыри 
зэрыщымыIам ар зэрепхар.

Радиоспектакль нэхъ цIэ-
ры Iуэ дыдэу дуней псом но-
бэр къыздэсым къыща лъ ы-
тэр Уэллс Герберт и «Вой-
на и мир» гъэлъэгъуэ ны-
гъэрщ (1938 гъэм США-м  
ща гъэувар). А лэжьы-
гъэм Марсым и цIыхухэр 
цIыхубэм къытеуауэ хэтт. 
Абы едаIуэхэм ар зэрыс-
пектаклыр къагурымыIуэу 
занщIэу зэрыхьзэрий къа-
Iэтащ гужьеяуэ. Пэжыр къы-
щыщIэщыжам, къэгуб жьа 
цIыху гупышхуэм спектак-
лым и къызэгъэпэщакIуэхэр 
полицэм ерагъыу щихъума-
уэ аращ.

ЗэратхымкIэ, радиом и сэ-
бэп екIауэ щытащ Париж 
нобэ и дамыгъэ нэхъыщхьэ 

дыдэми - Эйфелевэ чэ-
щанэм. Ар Iуахыжыну загъэ-
хьэзырырт илъэс 20 дэкIа 
нэужь, сыт щхьэкIэ жыпIэмэ 
щIагъэувар Франджым и 
щыхьэрым абы щыгъуэм 
щекIуэкIа дунейпсо гъэлъэ-
гъуэныгъэрат. Ар радиом 
къригъэлащ - чэщанэм ан-
теннэхэр тебгъэувэ зэрыхъу-
нур ягу къэкIри. 

Къэбэрдей-Балъкъэрми  
япэ радио IэнатIэм лэ-
жьэн щыщIидзауэ щытащ 
1923 гъэм. Абы Москва ща-
гъэхьэзыр нэтынхэр къи-
Iу кIырт. 1926 гъэм и кIэм 
«Малый комитерн» радио-
станцыр яухуэн щIадзэри, 
къыкIэлъыкIуэ илъэсым на-
къыгъэм и 1-м граждан за-
уэм и лIыхъужь Къэрэшей 
Хьэжумар и  цIэр зезыхьэ 
 51-нэ радиостанцыр къэра-
лым къыщызэIуахат. Пар-
тым и щIыналъэ ко  м-
итетым деж щыIа радио-
советым зэ хигъэува прог-
рам мэхэр щIыпIэ газетым 
1927 гъэм накъыгъэм и 
 19-м къыщытрадзэри, пщы-
хьэщхьэм япэу эфирым 
къыщыIуащ: «Псалъэр Нал-
шыкщ» псалъэхэр. Абдеж 
ще гъэжьауэ урысыбзэкIэ, 
адыгэбзэрэ балъкъэрыбзэ-
кIэ нэтын гъэщIэгъуэнхэр 
ягъэ хьэзыру къогъуэгуры-
кIуэ. 

Къэбэрдей-Балъкъэр ра-
диом 1927 гъэм хоррэ на-
къырэ еуэ гупрэ къыщызэра-
гъэпэщауэ щытащ. Абы 
щы лэжьэну ирагъэблэ-
гъат  Къашыргъэ КIурацэ, 
Къэжэр Индрис, Ашуров Та-
нахум сымэ, нэгъуэщIхэри. 
Япэ макъамэ нэтыныр къа-
тащ 1927 гъэм мэкъуауэ-
гъуэм и 3-м. 1930 гъэхэм 
республикэм и щэнхабзэм  
и курых хъуащ радиор. Абы 
къы щызэрагъэпэщащ уэрэ-
дымрэ къафэмкIэ ансамб л -
ри. Япэ дикторхэм я макъ хэр 
щIыналъэм щыпсэу дэтхэ-
нэми ицIыхурт. Апхуэдэт 
Безрокъуэ Хужь, Дугоев Ми-
хаил, Антоновэ Нионилэ, Се-
мэн Зинаидэ сымэ я макъ-
хэр. 

1942 гъэм жэпуэгъуэм и 
26-м нэмыцэхэм я топышэм 
радиом и унэр икъутащ. 
 Кърагъэла Iэмэпсымэхэр 
Тбилиси яшэри, абы Теунэ 
Хьэчимрэ Залиханов Жа-
накаитрэ хъыбархэр къра-
тыкIын хуей хъуат. 1943 
гъэм щIышылэм и 3-м Нал-
шык щхьэхуит къащIыжащ. 
Махуищ дэкIри, Пощтымрэ 
(иджы Нэгумэм) Къэбэр-
дей уэрамымрэ радиор 
къыщыпсэлъэжащ. Хэку за-
уэшхуэм я щхьэ халъхьащ 
радиом и лэжьакIуэхэу Къэ-
жэр Индрис, Кучмезов Ха-
мит, Амщокъуэ Мухътар, Ты-
къуэ Къубатий, ХьэцIыкIу 
Нар тщауэ, Жазаев Мусса. 
АдэкIэ илъэс гуащIафIэхэр 
къэкIуащ, радиом и «дыщэ 
фондым» лэжьакIуэ псэе-
мыб лэж куэдым я макъ 
къыхэнащ.

Радиом, связым и IэнатIэ 
псоми я лэжьакIуэхэм я ма-
хуэмкIэ дохъуэхъу, цIыхухэм 
я гукъыдэжыр къэзыIэтыну 
хъыбархэр сыт щыгъуи яIэ-
ну.

БАГЪЭТЫР Луизэ.

Къудей Владимир Жантемыр и къуэр Тэрч районым хыхьэ Курп 
Ищхъэрэ къуажэм 1954 гъэм накъыгъэм и 7-м къыщалъхуащ. Курыт 
еджапIэр къыщиуха 1970 гъэм ар щIэтIысхьащ КъБКъУ-м и тхыдэ-фи-
лологие факультетым и урыс-адыгэ къудамэм. ЕджапIэ нэхъыщхьэр 
къызэриухыу, Къудейр ирагъэблэгъащ ВЛКСМ-м и Тэрч райкомым. 

И щIэныгъэм, шыIэм, набдзэгубдзаплъагъэм, цIыхугъэм я фIы-
гъэкIэ къулыкъукIэ дэкIуэтейуэрэ, зэман кIэщIкIэ комсомолым и 
райкомым и етIуанэ секретарь хъуащ. 1980 гъэм Владимир «Ленин 
 гъуэгу» (иджыпсту «Адыгэ псалъэ») газетым лэжьэн щыщIидзэри, 
илъэсихкIэ абы щыIащ. ИужькIэ ар ирагъэблэгъащ КъБАССР-м и Со-
вет Нэхъыщхьэм и Президиумым и аппаратым икIи илъэсищкIэ абы и 
къызэгъэпэщакIуэ къудамэм и лэжьакIуэу щытащ. 

1989 гъэм журналистикэм игъэзэжащ «Кабардино-Балкарская пра-
вда» газетым политикэмкIэ и къудамэм и унафэщIу. Къудей Влади-
мир-журналистыр цIыхубэм нэсу къыщицIыхуар а лъэхъэнэрщ. 

1990 гъэм Налшык къалэ Советым и депутату хахауэ щытащ Вла-
димир. КIуэкIуэ Валерэ ди республикэм и япэ Президент хъуа иужь, 
ар иригъэблэгъащ КъБР-м и Президентымрэ Правительствэмрэ я 
пресс-IуэхущIапIэм и унафэщIу, апхуэдэуи Президентым и пресс-се-
кретару. Абы Къудейр пэрытащ КIуэкIуэр Iэтащхьэу щытыху, зэман 
зэхуэмыдэхэм къулыкъум и цIэр щахъуэжа щыIами. 

2005 гъэм Владимир ягъэуващ «Кабардино-Балкарская правда» га-
зетым и редактор нэхъыщхьэу. Апхуэдэуи ар щытащ печатымрэ хъы-
барегъащIэ IэмалхэмкIэ министрым и къуэдзэу, КъБР-м и етIуанэ 
Президентым и чэнджэщэгъуу, 1905 гъэм щыIа Революцэм и цIэр 
зезыхьэ республикэ полиграфкомбинатым и унафэщIу, КъБР-м и 
Прави тельствэм и УнафэщIым и дэIэпыкъуэгъуу. 

Владимир и къалэмыпэм къыщIэкIащ тхылъ 13, КIуэкIуэ Валерэ 
теу хуа «Человек долга и чести» тхылъым папщIэ 2022 гъэм КъБР-м 
и Къэрал саугъэтыр литературэмрэ гъуазджэмкIэ къыхуа гъэфэщащ. 
ЦIыху зыбжанэм я лэжьыгъэхэр щызэхуэхьэса тхылъитIым и Iэда-
къэщIэкI ихуащ, очеркрэ тхыгъэ гъэщIэгъуэну пщIы бжыгъэхэр иIэщ.  

1999 гъэм Къудейм и диссертацэр пхигъэкIри, тхыдэ щIэныгъэмкIэ 
кандидат хъуащ. Абы КъБР-м и Къэрал саугъэтыр щIэныгъэмрэ тех-
никэмкIэ (2002) къыхуагъэфэщащ. Ар ди республикэм щIыхь зиIэ и 
журналистщ, УФ-м ФедерацэмкIэ и Советым, КъБР-м и Парламентым, 
Правительствэм, жылагъуэ IуэхущIапIэхэм я щIыхь тхылъхэр къыхуа-
гъэфэщащ. Ар хэтщ Урысейм и ТхакIуэхэми Журналистхэми я зэгу-
хьэныгъэхэм.

И ныбжьыр илъэс 70 зэрырикъур ди щхьэусыгъуэу, Къудей Влади-
мир депсэлъащи, къыджиIахэм ди гуапэу фыщыдогъэгъуазэ. 

КЪУДЕЙ Владимир:

лIэу жьыгъуэхэм яужь ситащ, ауэ сигу нэхъ 
къыдыхьэр литературэм епхарщ. Лъэпкъыб-
зэкIэ лажьэ радиожурналистхэм гулъытэ 
хэха хуащI анэдэлъхубзэр хъумэным. Нобэ 
бзэм и Iуэхур нэхъ дыкъэзыгъэгузавэхэм 
ящыщщ. Ар ди жагъуэщ. Дэ радиом къы-
дит Iэмалхэр къыдогъэсэбэп анэдэлъхуб-
зэр хъумэным ди сэбэп хэтлъхьэн папщIэ. 
Ди лъэпкъым къызэринэкIа тхыдэм теухуа 
нэтынхэр диIэщ. Ахэр къыдэдаIуэхэм нэхъ 
ягу дыхьэхэм ящыщщ икIи щIэх-щIэхыурэ 
къыподжэжхэр.

- Лэжьыгъэм упэрытыну гукъыдэж къо-
зытыр сыт?

- Гукъыдэж къызэзыт Iуэхугъуэхэм 
ящыщщ  цIыху щэджащэ куэдым сазэрыIу-
щIэр, гупсысэ щIэщыгъуэхэр зиIэхэр къы-
зэрысцIыхур. Абы псэр нэхъ бей ещI. 

- Уадыгэным къикIыр…
- СэркIэ уадыгэным къикIыр уи бзэр 

пIурылъу, уи лъэпкъ хабзэр зепхьэжу, уи 
тхыдэм ущыгъуазэу, емыкIур зищIысыр 
пщIэуэ дунейм утетынырщ. 

Епсэлъар
ГУГЪУЭТ Заремэщ. Володя и унагъуэр и гъусэу.

Ди газетым и къыкIэлъыкIуэ номерыр пщэдей къыдэкIынущ.

 Урысей Федерацэм футболымкIэ и етIуанэ лигэм «Б» 
дивизионым и япэ гупым зэхьэзэхуэр зэрыщекIуэкIыр. 

Дж.

Къ.

5
4

3
2
2
1
2
2
1
1
1
1
1
1
0

0
2
1
0
0
3
2
5
2
1
3
3
3
2
1
1
1

Т.

10-3
9-2
8-4
12-6
14-9
4-3
7-6
7-7
8-10
6-7
3-3
9-10
6-9
4-8
4-7
7-16
1-9

О.

15
14
13
9
9
9
8
8
8
7
6
6

5
4
4
1

ФI.

1
0
1
2
3
1
1
1
3
2
1
2
2
3
4
4
3

Командэхэр

1. «Рубин» 
2. «Астрахань»
3. «Легион»
4. «Форте» 
5. «Ростов-2»
6. «Севастополь» 
7. «Биолог-Новокубанск» 
8. «Победа» 
9. «Кубань Холдинг»
10. «Строитель» 
11. «Ангушт»
12. «Спартак-Налшык»
13. «Нарт» 
14. «Динамо-Ставрополь»
15. «Дружба»
16. «Алания-2» 
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
Инэрокъуэ Азэмэт (1, 4-нэ нап.), 
Нэужьокъуэ Заирэ (2, 3-нэ нап.).

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

- Соня, дэтхэнэ цIыхуми и 
къежьапIэр и унагъуэрщ. Уэ 
пхуэдэ цIыху щыпкъэ къы зэ-
рыхъукIа унагъуэм, уи саби-
игъуэм я гугъу къытхуэ-
щIыт…

- Си адэ-анэ Хьэж мусэрэ 
Аслъижанрэ ди жы лэм 
пщIэрэ щIыхьрэ зыхуащIу 
 дэсахэм ящыщщ. Абыхэм 
 къащIэхъуа бынхэм сраеп лIа-
нэт сэ. Си шыпхъу нэхъыжь -
хэу Мариерэ Маринэрэ, си 
дэлъху закъуэ Леонид сымэ, 
жыпIэнурамэ, я цIыкIугъуэр 
нэхъ зэман хьэлъэм хиубы-
дащ. Сыт хуэдэу щытми, езы-
хэр гугъу ехьми, ди адэ-анэм 
дапIащ къыттегужьеикIауэ, 
зыхуей дызэрыхуагъэзэным 
хущIэкъуу, колхоз лэжьы-
гъэри унагъуэ Iуэхухэри зэ-
дахьу. 

ЦIыху Iэдэбу къигъэщIат ди 
адэри анэри. Апхуэдэ дыдэт 
ахэр къыщыхъуа унагъуэш-
хуэхэри: зэгурыIуэрэ зэдэ-
Iуэжрэ зэрылът, адыгэ хаб-
зэрэ нэмысрэ щызекIуэт. А 
лъэпкъ жыпхъэм диту ды-
къагъэтэджащ зэрыбыниплI-
ри. Ди адэ-анэрщ тхэлъ хьэл-
щэнхэм я нэхъыфIхэр къыт-
хэзылъхьэфар, ахэращ ди на-

Налшык къалэм и «Искож» 
хьэблэм щыIэ Щэнхабзэ зыужьы-
ныгъэмкIэ центрым щекIуэкIащ 
«Традиции и современность» фо-
топроектым траухуа пшыхь. Выстав-
кэр щагъэлъагъуэ Къэбэрдей уэра-
мым и лъэс зекIуапIэм и «Экспромт 
галереи» стендым деж. 

АР зи жэрдэмыр Къалмыкъ Рес-
публикэм и жылагъуэ лэжьакIуэ, «Си-
льные деятели нового времени» 
зэхуэсышхуэм 2022 гъэм Путин Вла-
димир къыщыхилъхьа «500 лучших 
идей страны» зэпеуэм нэхъыфIу 
 къыщалъыта «Зурачи» проект иныр 
къызэзыгъэпэща икIи абы и унафэщI 
Инджиковэ Викториещ. Ар ди щIына-
лъэм щегъэзащIэ Налшык къалэм 
 зегъэужьынымкIэ «Платформа» ин-
ститутыр, «Опора России» урысейпсо 
жылагъуэ зэгухьэныгъэм и щIыналъэ 
къудамэр, КъБР-м и ЦIыхубзхэм я зэ-
гухьэныгъэр, Щэнхабзэ зыужьыны-
гъэмкIэ центрыр, Сэралъп Мадинэ и 
арт-центрыр и дэIэпыкъуэгъуу. Къал-
мыкъ Республикэм и Парламентым и 
депутату щыта, Лэжьыгъэм и вете ран 
хъуа и анэм и щIыхькIэ къызэригъэ-
пэща Iуэху дахэр Инджиковэ Викто -
рие тыгъэ яхуещI унагъуэ жьэгум, 
лъэпкъ хабзэм, анэдэлъхубзэм я 
 хъумакIуэ, пщIэ зиIэ, дахагъэрэ Iущы-
гъэрэ зыбгъэдэлъ, лъагъуныгъэ къы-
зыпкърыкI цIыхубзхэм.

- Налшык къалэм Iуэхур щIыщед-
гъэжьам и щхьэусыгъуэр абы зэгуэр 
сыкъыщыкIуам щIыналъэм и даха-
гъэмрэ щIыуэпс къулеймрэ сызэрат-
хьэкъуарщ! Щэнхабзэ, хабзэ дахэ, 
хьэщIагъэ щызекIуэ Къэбэрдей-Балъ-
къэрым «Зурачи» Iуэхур зэрыщыт -
щIэр гуапэщ. Ар теухуащ республикэм 
и экономикэ, егъэджэныгъэ, гъуаз-

«Спартак-Налшык» - «Ле-
гион» - 1:2 (0:0). Налшык, 
«Спартак» стадион. На-
къыгъэм и 4-м. ЦIыху 200 
еп лъащ. 

Судьяхэр: Дорошенкэ, Би-
биковэ (тIури Краснодар 
щыщщ), Харченкэ (Дон Iус 
Ростов).

«Спартак-Налшык»: Къу-
мыкъу, Лелюкаев, Молэмусэ 
(Къардэн, 84), Далиев, КIэ-
дыкIуей, Масленников, Се-
ляев (Топурие, 61), Торосян 
(Жангуразов, 71), ХьэцIыкIу, 
Хьэшыр, ЛIуп (Мызэущ, 84).

«Легион»: Магомедов, Га-
санов, Исаев М., Исаев Р., 
Исмаилов, Гамзатов (Мохба-
лиев, 87), Курбанов, Мас-
суренкэ, Панаев, Полоков-
ников (Токаев, 67), Абдулла-
ев (Оленев, 87).

Топхэр дагъэкIащ: Аб-
дуллаевым, 49 (0:1), Р. Иса-
евым, 75 (0:2), Хьэшырым, 
84 (1:2)

Дагъуэ къыхуащIащ: Ис-
маиловым, Магомедовым, 
Топурие, 

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гу -
пым хэт командэхэм ира-
гъэкIуэкI зэхьэзэхуэхэм хы-
хьэ ебланэ джэгугъуэм ипкъ 
иткIэ «Спартак-Налшыкым» 
и деж къыщригъэблэгъащ 
Мэхъэчкъалэм и «Легион»-р. 

КомандитIыр нобэ зэры-
зэдэджэгуам дытеп сэлъы-
хьын ипэ къихуэу футбол 
тхыдэм дриплъэжынщи,  
абы къызэрыщыхэщымкIэ, 
иджы рей зэIущIэр хэмыту, 
ахэр 15-рэ зэхуэзащ икIи 
абы хэм ящыщу 5-м хьэ-
щIэхэр къыдэфIэкIащ. Ди 
«Спар такыр» «Легион»-м 
тIэу къудей текIуэфауэ аращ, 
8-м зэрытемыгъэкIуахэу зэб-
грыкIыжащ. 

Иужьрей дыдэу, нэгъабэ 
фокIадэм и 3-м, ди деж 
щыIэу «Легион»-м бжыгъэш-
хуэкIэ - 0:3-уэ, дыкъыхигъэ-
щIащ. Къэдгъэлъагъуэмэ, 
2023 гъэм командитIыр плIэ 
зэхуэзати, Мэхъэчкъалэ 
 къикIахэм тIэум дыкъыха-
гъэщIащ, тIэум - зэрыте-
гъэкIуахэкъым.

Иджыпсту фигу къэдгъэ-
кIыжа мы бжыгъэхэмрэ тур-
нир таблицэм командэхэм 
нобэ щаIыгъ увыпIэмрэ 
къэп лъытэмэ, текIуэныгъэр 
мы джэгугъуэм хэт нэхъ 
 къы хуэхьынуми нэрылъа-
гъуу щыта пэтми, гугъэ щы-
Iащ налшыкдэсхэм Iуэхур 
ягъэзэкIуэжыну, статисти-
кэри «IумпIафIэ» къащIыну, 
арщхьэкIэ яхузэфIэкIа -
къым.

Мы джэгугъуэм ипэ къи-
хуэу «Спартак-Налшыкыр» 
зыхэт гупым щрагъэкIуэкIа 
зэIущIэхэм хэтатэкъым - 
джэгум зыхуагъэхьэзырыну 
зэман хъушэ яIащ щIалэ -
хэм. Абы ипэжкIэ «Кубань-
Холдинг»-м и деж дыщыIэу 
дызэрытекIуари хэбгъэ хьэж-
мэ, я лъэр нэхъ жан, нэхъ 
псынщIэ ищIын хуеяуэ щы-

«Летопись сердец» урысейпсо псэкупсэ 
Iуэхур йокIуэкI накъыгъэм и 1-м ще-
гъэжьауэ и 15-м пщIондэ. Ар Урысейм 
Щэнхабзэмрэ щIэныгъэмкIэ и минис-
терствэхэм илъэс къэс къызэрагъэпэщ 
«Культура для школьников» щэнхабзэ-
егъэджэныгъэ Iуэхум и Iыхьэу. Абы хо-
лэжьыхь Роскультпроектымрэ Щэнхаб-
зэмкIэ урысей фондымрэ.

МЫ гъэм ар траухуащ Хэку зауэшхуэр 
къыхэщу сабийхэм папщIэ траха фильм-
хэмрэ литературэ тхыгъэхэмрэ. Iуэхум хэты-
ну ирагъэблагъэ дэтхэнэ школакIуэри. Абы 
папщIэ зауэм теухуа зы тхыгъэр (про зэми 
усыгъэми хъунущ) е зэплъа фильмыр 

къызэрыщыхъуар итхын хуейщ. «Культура 
для школьников РФ» порталым, «ВКон-
такте»-м проектым щиIэ напэкIуэцIым 
 школакIуэхэм папщIэ илъынущ Хэку за-
уэшхуэм теухуа кинофильмхэр, рассказхэр, 
усэхэр. 

КъэпщытакIуэ гупым хэтхэм абыхэм 
къы хахынущ нэхъ щIэщыгъуэу къалъытэу 
лэжьыгъэ 50. Ахэр «Культура для школь-
ников РФ» порталым къралъ хьэнущ. 

Iуэхур теухуащ щIэблэр псэкупсэу къэ-
гъэхъуным. АбыкIэ щапхъэ яхуэхъунущ 
фIыуэ ялъагъу тхыгъэхэм е кинофильмхэм 
къахэщыж лIыхъужьхэр. 

ГЪУЭТ  Синэ.

Бжыгъэхэр  къыпхуэгъэпцIэнукъым

«Спартак Налшык» «Ле тащ а псоми. АрщхьэкIэ, 
 хъуакъым: я къарукIи, я зэ-
фIэкIкIи къапэщылъа къа-
лэным пэлъэщакъым. Зэры-
жаIэу, статистикэр къыпхуэ-
гъэпцIэнукъым.

ЗэIущIэр командитIми жы-
джэру щIадзащ икIи абы и 
етIуанэ дыкъикъэр иджыри 
имыкIауэ, налшыкдэсхэр 
хьэщIэхэм я гъуащхьэм те-
лъадэри, «угловойр» къа-
лэжьащ. Ар дахэу къыхатащ, 
ауэ хэгъэрейхэм я щIалэм 
топыр губгъуэм щхьэкIэ 
 ирихури, шынагъуэр я 
 гъуащ хьэм щхьэщихащ. Абы 
иужь кIэ хьэщIэхэм куэдрэ 
замыIэжьэу, еханэ дакъи-
къэр екIуэкIыу арат, ди гъуэм 
 къебгъэрыкIуэри, Iэмал 
хъар зынэ къызэрагъэпэ -
щат, ауэ, ди гуапэ зэрыхъун-
ти, Iуэхур и кIэм яхунэгъэ-
сакъым. 

АдэкIэ, зэIущIэм и япэ 
Iыхьэм уигу къэбгъэкIыжын, 
узытепсэлъыхьын гуэр ко-
мандитIми къагъэлъэгъуа-
къым. Пэжщ, къажыхьащ, 
зэпэщIэт хуэдэури ящIащ, 
ауэ мыхьэнэ зиIэ джэгукIэ 
хэтлъэгъуакъым. Ди щIалэ-
хэр нэхъ щтэIэщтаблэу щы-
тащ. ТIэкIуи зэрепIэ щIэкIри 
зэран къахуэхъуауэ къы-
щIэкIынщ.

ЗэIущIэм и етIуанэ Iыхьэр 
нэхъ гъэщIэгъуэну екIуэ-
кIащ икIи аращ псори щы-
зэхэкIар. Налшыкдэсхэр топ-
джэгу губгъуэм къызэри-
хьэжу хьэщIэхэм ебгъэры-
кIуэн щIадзащ икIи 
штраф ной  хъарзыни къа-
лэжьащ, арщхьэкIэ къахуэ-
гъэсэбэпакъым. Абы къы-
кIэлъыкIуэу, «Легион»-м и 
гъуащхьэтет Магомедовым 
топыр IэкIэ къыхидзэри, я 
щIалэм иритащ, адрейми        
ар IэкIуэлъакIуэу хуигъэжащ 
я гъуащхьауэ Абдуллаев 
 Гаджимурад. ПсынщIэу 
щIэп хъуауэ здэжэм, абы 
тэмэму кърата топыр куэдрэ 
имыIыгъыу ди гъуэм лъэщу 
къеуэри, зэIущIэм и бжы-
гъэр къызэIуихащ. Абы 
 бгъурыту къэжа Молэмусэ 
Ренат хьэрхуэрэгъум зыри 
хуещIакъым. Тхьэм ещIэ, 
штрафнойм деж щриудын-

кIэ гузэва, сытми, тыншу зы-
IэщIигъэкIащ - Къумыкъум 
дыкъригъэлакъым. Мыбде-
жым, топым щэ лъэIэсы-
гъуэкIэ Iуэхур зэфIэкIащ. 
Абы щыгъуэ екIуэкIыр 49-нэ 
дакъикъэрат.

ЕтIуанэ топри хьэщIэхэм 
апхуэдэ дыдэу, япэрейм 
къызэрыкIэрыху щымыIэ 
жы хуаIэу, къытхудагъэкIащ. 
Топыр IэкIуэлъакIуэу къи-
гъэсэбэпащ командэм и 
 гъуащхьэхъумэныкъуэ Иса-
ев Рустам. Ар къыщыхъуар 
75-нэ дакъикъэрщ.

Абы иужькIэ, ди щIалэхэр 
хьэжэпхъажэ хъуащ икIи ар 
зэран къахуэхъурт. ХьэщIэ-
хэм я гъуэр къызэращтэн Iэ-
мал гуэрхэри къызэрагъэ-
пэщыфыну Iуэхум хэтлъа-
гъуэртэкъым икIи «Леги-             
он»-м я гъуащхьэтетыр сэбэп 
къытхуэмыхъуатэмэ, а зы 
топ закъуэри тхудэгъэкIыну 
къыщIэкIынтэкъым. 

Магомедовым и зэранкIэ 
абыхэм я гъуащхьэм зэны-
къуэкъу къыщикIащ, топыр 
зыIэщIиубыдауэ ар топджэгу 
губгъуэм къыхитэн мурад 
имыIэу, зэманыр зэригъа-
кIуэм къыхэкIыу. Судьям 
абы щхьэкIэ гъуащхьэтетым 
дагъуэ хуищIащ икIи, иужь-
кIэ, «штрафнойм» и кум деж 
топыр тригъэуващ. «Ле-
гион»-м и щIалэхэр абы 
«блынджабэу» пэщIэуващ. 
АрщхьэкIэ, а махуэм куэд 
дыдэ зыхузэфIэмыкIа Хьэ-
шыр Алан ахэр бзаджагъэ-
кIэ къиубыдащ: топым лъа-
гэу зригъэIэтын я гугъэу 
дэпкIея топджэгухэм я лъа-
къуэм кIэщIигъэжу еуэри, 
бжыгъэр 1:2 ищIащ. Абы 
щыгъуэ 84-нэ дакъикъэр 
екIуэкIырт.

Къэнэжа зэман мащIэр, 
судьям къыдыщIигъужа 
 дакъикъитхур хэтыжу, ди 
щIалэхэм яхурикъуакъым 
бжыгъэр зэхуэдэ ирагъэ-
къужыну икIи, нэгъуэщI мы-
хъуми, зэрытемыгъэкIуауэ 
зэбгрыкIыжыну. КъайхъулIа-
къым… 

Урысей Федерацэм фут-
болымкIэ и етIуанэ лигэм и 
«Б» дивизионым и япэ гу-
пым хэт командэхэм накъы-
гъэм и 3 - 4-хэм ирагъэкIуэ-
кIа адрей зэIущIэхэр мып-
хуэдэ бжыгъэхэмкIэ иухащ: 
«Биолог-Новокубанск» - 
«Нарт» - 1:2, «Динамо-Став-
рополь» - «Алания-2» - 0:1, 
«Победа» - «Ангушт» - 0:0, 
«Астрахань» - «Строитель» - 
1:1 , «Кубань Холдинг» - 
«Рубин» - 0:2 , «Ростов-2» - 
«Форте» - 1:3, «Севасто-
поль» - «Дружба» - 0:0. Мэ-
хъэчкъалэ и «Динамо-2»-м 
иджырей джэгугъуэр бли-
гъэкIащ.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур накъыгъэм и 
11-рщ. А махуэм ар Чер кесск 
къалэм щыIэу абы и «Нарт» 
командэм дэджэгунущ. 

ХЬЭЩЫКЪУЕЙ  Олег.
Сурэтыр  Уэлджыр  Артур 

трихащ.

джэ, щэнхабзэ, спорт, мэкъумэш, со-
циальнэ зыужьыныгъэм, узыншагъэр 
хъумэным, хабзэхъумэ IэнатIэм, нэ-
гъуэщIхэми хэлъхьэныгъэфIхэр хуэ-
зыщIа цIыхубзхэм, - жеIэ Викторие. - 
Iуэхум хэта дэтхэнэри (бзылъхугъэ    
24-рэ) зэзгъэцIыхуну Iэмал сызэриIар 
уасэ зимыIэщ. Дэнэ щIыпIи зыми 
емыщхь цIыхубзхэм ущрохьэлIэ.  
ЩIы налъэм щыпсэухэмрэ абы и 
хьэщIэхэмрэ иджы еплъыну Iэмал 
яIэщ а цIыхубзхэм я сурэтхэм! Iуэхум 
жэуаплыныгъэ пылъу дыбгъэдыхьащ. 
Лэжьыгъэхэр фигу ирихьмэ, ди гуа-
пэщ! 

Гъуазджэм и унэтIыныгъэ 11 къызэ-

щIеу быдэ Инджиковэ Викторие 2021 
гъэм щIышылэм къыхилъхьа «Зура-
чи» Iуэхум. Абы хэтщ кинорежиссёр-
хэр, художникхэр, актёрхэр, компози-
торхэр, сурэттеххэр, къафэ лIэужьы-
гъуэхэр, нэгъуэщIхэри. 

Зэхыхьэм зыкърезыгъэхьэлIахэм 
 IэгуауэкIэ ирагъэблэгъащ Iуэхум хэт 
бзылъхугъэхэр. Ахэр проектыр къы хэ-
зылъхьа Инджиковэ Викторие, моде-
льер-дэрбзэр Сэралъп Мадинэ, Нал-
шык къалэм зегъэужьынымкIэ «Плат-
форма» институтым и унафэщI Шы-
хъуэстэн Оксанэ, «Опора России» 
жылагъуэ зэгухьэныгъэм цIыхубз 
 хьэ рычэтыщIэм зегъэужьынымкIэ и 

комитетым и унафэщI Давыдовэ 
 Еленэ сымэ, нэгъуэщIхэри. ЦIыхубз-
хэм ятеухуауэ къызэрагъэпэща мы 
Iуэхум мыхьэнэшхуэ иIэщ щIына -
лъэм, къэралым зегъэужьынымкIэ, 
щIэблэр Хэку лъагъуныгъэм щIэпIы-
кIы нымкIэ, лъэпкъхэм яку дэлъ зэху-
щытыкIэхэр, зэпыщIэныгъэхэр гъэбы-
дэнымкIэ.

«Опора России» урысейпсо жыла-
гъуэ зэгухьэныгъэм и щIыналъэ къу-
дамэм и унафэщIым и къалэнхэр 
 зыгъэзащIэ Логовэ Зухра зэхыхьэм 
зыкърезыгъэхьэлIахэм Гъатхэмрэ 
 Лэ жьы гъэрэ я махуэмкIэ ехъуэхъуа 
нэ ужь, къыхигъэщащ цIыхубзхэм уна-
гъуэ, лэжьыгъэ къалэнхэри зэрызэда-
хьыфыр, хьэрычэт Iуэхум зегъэужьын-
ми хэлъхьэныгъэфIхэр зэрыхуащIыр. 

Логовэ Зухрарэ Давыдовэ Еленэрэ  
я IуэхущIапIэм къыбгъэдэкI фIыщIэ 
тхылъхэр зыхуагъэфэщахэм ираты-
жащ. Ахэр - радиожурналист, тхакIуэ, 
зэдзэкIакIуэ Мэремкъул Ларисэ, мэ-
къумэш щIэныгъэхэмкIэ кандидат Ба-
тыр Ольгэ, журналист, усакIуэ, зэдзэ-
кIакIуэ Мусукаевэ Сэкинат, Гъуазджэ-
хэмкIэ сабий школым и унафэщI, 
 Налшык къалэм щIыпIэ самоуправ-
ленэмкIэ и советым и депутат Пере-
гудэ Наталье сымэщ. 

Инджиковэ Викторие фIыщIэ яхуи-
щIащ Iуэхур Къэбэрдей-Балъкъэрым 
къыщызэригъэпэщынымкIэ къыдэ Iэ-
пыкъуа псоми. Гъэлъэгъуэныгъэр на-
къыгъэм и кIэ пщIондэ екIуэкIынущ. 

ТЕКIУЖЬ  Заретэ.
Сурэтхэр  Къарей Элинэ трихащ.

ЩIыналъэм  и  цIыхубзхэм  я  зэфIэкIыр  ягъэлъапIэ

джэ, щэнхабзэ, спорт, мэкъумэш, со- щIеубыддэ Инджиковэ Викторие 2021

«ФIыгъуэ  куэдкIэ  къысхуэупса
Алыхьым  сыхуэарэзыщ» 

Зи нэгур дапщэщи зэIуха бзылъхугъэ 
щыпкъэщ нобэрей ди тхыгъэр зытеухуар. 
Ар «Адыгэ псалъэ» газетым жэуап зыхь и 
секретарым и къуэдзэ ДыщэкI Сонящ. «Зи 
нэр къабзэм и гур нэхущ» лъэпкъ Iущыгъэр 
зи дуней тетыкIэ екIум хуэкIуэпс ди лэ-
жьэгъум, ныбжьэгъуфIым ди гупым пщIэ 
лъагэ щиIэщ. Соня лъэпкъ хабзэмрэ нэ мы-
сымрэ зыхэлъ, адыгэ бзылъхугъэм хэ лъы-
фыну хьэл-щэныфIхэмкIэ куэдым щапхъэ 
яхуэхъу цIыхущ, нэхъыщIэхэми я унэтIакIуэ 
IэкIуэлъакIуэщ. 

ЩIыуэпсым и щIэрэщIэгъуэ накъыгъэ 
мазэм дунейм къытехьащ ДыщэкIыр. 
 Бахъсэн щIыналъэм хыхьэ Куба къуажэм 
къыщалъхуа, абы дэт курыт школым фIы 
дыдэу щеджа хъыджэбз цIыкIум и щIэны-
гъэм щыпищащ КъБКъУ-м и тхыдэ-филоло-
гие факультетым урысыбзэмрэ литерату-
рэмкIэ, адыгэбзэмрэ литературэмкIэ и къу-
дамэм. Зэреджэм хуэдэурэ лэжьэн щыщIи-
дзащ «Ленин гъуэгу» (иджы «Адыгэ псалъэ») 
газетым. Соня къалэн зэмылIэужьыгъуэ -
хэр щрихьэкIащ редакцэм, и Iэзагъымрэ 
зэфIэкIымрэ хигъахъуэ зэпыту. 

ДыщэкIым газет Iуэхум фIы дыдэу зэры-
хищIыкIыр нэрылъагъу ещI махуэ къэс 

жыхуаIэм хуэдэу, и къалэнхэр гугъэзагъэу, 
дэбгъуэн щымыIэу зэфIэгъэкIыным гурэ 
псэкIэ зэрелIалIэмкIэ. Жэуап зыхь секре-
тарым и къуэдзэу илъэс куэд хъуауэ мэ ла-
жьэри, зи чэзу къыдэкIыгъуэм и теплъэр 
зыхуэдэнур щиубзыхукIэ, Соня куэдым гу-
лъытэ хуещI, газетыр нэхъ еджэгъуафIэ, и 
теплъэкIэ нэхъ дахэ, удэзыхьэх зэрыхъуным 
яужь итщ. 

IэнатIэм щехьэлIам деж лэжьакIуэфIыр, 
дауи, уасэншэщ, япэ ибгъэщри цIыхум и 
IэщIагъэм зэрыхищIыкIырщ. Ауэ ар икIи 
губзыгъэу, псэ къабзэу, хьэл-щэн дахэ 
хэлъу щытмэ, зэрыгупу ехъулIауэ аращ. 
Апхуэдэщ фIыуэ тлъагъу, пщIэ зыхуэтщI       
ди Соня.  КъинэмыщIауэ, дахагъэ псоми зи 
гур хузэ Iуха бзылъхугъэм и гуапагъэм, 
цIыхугъэм, ныбжьэгъухэр зэригъэпэжым 
щыхьэт те хъуэ щапхъэ куэди къытхуэхьы-
нущ. 

Мы махуэхэм Соня егъэлъапIэ илъэс бжы-
гъэ дахэ зэрырикъур. И махуэшхуэм ипэ 
 къихуэу абы упщIэ зыбжанэкIэ зыхуэдгъэ-
защ, ди ныбжьэгъуфIыр, гу къабзэрэ псэ зэ-
Iухарэ зиIэ адыгэ бзылъхугъэ зэтетыр ди 
 газетеджэхэми нэхъ гъунэгъуу фэдгъэ -
цIыхумэ, ди гуапэу. 

сыпыр зэтеувэнымкIэ гугъу 
зыкъыддезыгъэхьар. Дэтхэ-
нэ ри драгъэджащ, дызы щIэ-
хъуэпс IэщIагъэмкIэ щIэны-
гъэ дагъэгъуэтри, гъащIэм 
 гъуэгу захуэ дыщытрагъэу-
ващ, унагъуэ щхьэхуэхэуи да-
гъэтIысыжащ. Си шыпхъуи-
тIыр медицинэм хуеджащ, си 
дэлъхум КъБКъУ-м и тхыдэ 
факультетым IэщIагъэ щыз-
ригъэгъуэтащ.

Курыт школыр ехъулIэны-
гъэкIэ къэзуха нэужь, адыгэб-
зэм нэхъ куууэ сыхуеджэну си 
мурадти, 1973 гъэм КъБКъУ-м 
сыщIэтIысхьащ. А илъэс ды-
дэм сыкъэкIуащ ди лъэпкъ 
 газетым и редакцэм.

- Апхуэдэ гурыщIэ къабзэ 
адыгэбзэм хуэпщIыныр сы-
тым къыхэкIа, Соня?

- Адыгэбзэмрэ урысыбзэм-
рэ сыдахьэхыу, лъэпкъ лите-
ратурэмрэ тхыдэмрэ сфIэ-
гъэщIэгъуэну сыщытащ да-
пщэщи. Апхуэдэ лъагъуныгъэ 
а лъэпкъ хъугъуэфIыгъуэхэм 
хуозыгъэщIыфынур унагъуэм 
ис нэхъыжьхэрщ, апхуэдэуи 
школ егъэджакIуэхэрщ. Сэ 
щапхъэ схуэхъуауэ къэс лъы-
тэр адыгэбзэмкIэ сезыгъэ-
джа Беслъэней Риммэрэ уры-

сыбзэр дэзыгъэджа Уэщхъун 
Екатеринэрэщ. Зи IэщIагъэм 
фIыуэ хэзыщIыкI егъэджа-
кIуэфIу зэрыщытым къы дэ-
кIуэу, а бзылъхугъэхэр щап-
хъэ дахэ тхуэхъурт сыт хуэдэ 
лъэныкъуэкIи. Ди анэхэм хуэ-
дэ дыдэу дагъасэрт, гъащIэм 
дыхуаущийрт. Абыхэм я фIы-
гъэщ, шэч хэмылъу, бзэ хэр 
фIы уэ слъагъуу сыкъы зэры-
тэджар, абыхэмкIэ збгъэ дэлъ 
щIэныгъэм адэкIи хэзгъэ-
хъуэн мурадми щIэдзапIэ 
 хуэхъуар. 

Псалъэм и къарур, и гъэщIэ-
гъуэнагъыр здынэсыр къыда-
гъэщIэфащ абыхэм. Уи гуп-
сысэр нэсу къызэры пIуэ тэ-
фын, дахэу, екIуу узэрып сэ-
лъэфын, узэрыгушыIэн Iэмал 
гъуэзэджэу анэдэлъхубзэр зэ-
рыщытри псэкIэ зыхыда-
гъэщIэфащ. 

- Курыт школыр къэзыу-
хыу университетым и сту-
денткэ хъуа хъыджэбзым 
уиIэ апхуэдэ гупсысэхэр 
 нэхъри щыгъэбыда хъуащ, 
дауи, лэжьэн щыщIэбдза, 
илъэс 50-м щIигъуауэ уи 
 гъащIэри уи гуащIэри зэп-
хауэ укъекIуэкI ди лъэпкъ га-
зетым. 

- Ди анэдэлъхубзэмкIэ къы-
дэкI газет закъуэр, «Адыгэ 
пса лъэр», си унагъуэ етIуа-
нэу сопсэу. Абы сыкъэмы-
кIуэу, сы щымылажьэу си 
 нэгу къыс хущIэгъэхьэркъым, 
ап хуэдизу ди IуэхущIапIэм, 
ди лэжьа кIуэхэм гукIи псэкIи 
сепхащи. ЗэрыжыпIауэ, лIэ-
щIыгъуэ ныкъуэм щIигъуауэ 
сыIутщ мы IуэхущIапIэми, зэи 
къэхъуа къым си лэжьыгъэм 
сыщытезэша е ар нэгъуэщI 
гуэркIэ схъуэжыну сигу къы-
щыкIа.  Си лъэр щыувари, си 
хьэл-щэныр щызэтеувари   
мы газетырщ. Курьеру лэ-
жьэн щы щIэздзэри, къыдэ-
зыгъэкIыу, иужькIэ коррек-
тору сылэ жьащ. Иджыпсту  
си пщэрылъ къалэнхэри 
 тэ мэму зэры зэ фIэсхыным 
сыху щIэкъуу изохьэкI. СфIэ-
хьэлэмэтщ сызы хэт гупри 
лэжьыгъэри икIи къысIэ щIэу-
жэгъуакъым.

Хабзэ хъуауэ, гуп зэрыIы-
гъыу, зы унагъуэшхуэм хуэдэу 
зэгурыIуэу зэдэлажьэу да-
пщэщи къокъуэкI адыгэ газе-
тыр. Лэжьэн щыщIэздзагъа-
щIэхэм щыгъуэ сызыхэхуауэ 
щыта гупыр къызэрысху-
щытар ноби IэфIу си гум 
илъщ. Хуабжьу цIыхуфIт икIи 
зэтетт гупым и нэхъыжьхэр. 
Апхуэдэхэт ди редакцэм и 
 пашэу щытахэу ЛIыбекъуэ 
Хьэбас, ТIажь Пётр, Мэзыхьэ 
Борис, ХьэфIыцIэ Мухьэмэд 
сымэ. Сэбаншы Мэстафэ, 
Теу вэжыкъуэ Анатолэ, Апажэ 
Назир, Мырзэкъан Суфян, 
Сокъур Тамарэ, Къардэн Же-
ня, ТIэш Аня, Iулыдж ТIатIэ 
сымэ хуэдэ нэхъыжьыфIхэм, 
нэгъуэщIхэми я щапхъэри, я 
псалъэ гуапэхэри сщыгъуп-
щэркъым.

Абыхэм я лъэужьым иро -
кIуэ нобэ газетым и редактор 
 нэхъыщхьэ Жыласэ Заурбэ-
чи. ФIыщIэ лей хуэсщIыну сы-
хуейщ Заурбэч. Гупыр дызэ-
гурыIуэрэ дызэдэIуэжу ды-
зэдэлэжьэным и къарур псо-
ри хелъхьэ. ЗэрыхъунымкIэ 
щабэу, зыми я жагъуэ имы -
щIу я щыуагъэхэр къагуре-
гъэIуэж. Абы хуэмыарэзы 
зыри къытхэткъым. Тхьэм иу-
зэщI!  Зи илъэси 100-р мы 

гъэм зыгъэлъапIэ «Адыгэ 
пса лъэр» мы зэманым элект-
роннэ жыпхъэми иту къыды-
догъэкI, техникэ лъэщхэмкIэ 
 къащып икIи традзэ. Махуэ 
къэс зызыужь, зызыхъуэж 
 зэманым добакъуэ ди газе-
тыр, технологие пэрытхэр и 
Iэдэжу. 

Лъэпкъым и блэкIари, и 
нобэри къэзыгъэлъагъуэу, 
рес публикэм щекIуэкI гъа-
щIэм и дэтхэнэ лъэныкъуэми 
цIыхухэр щыгъуазэ ищIу, ди 
тхыдэр, хабзэр, щэнхабзэр 
къэ кIуэну щIэблэхэм яхуэзы-
хъумэ Iэмэпсымэхэм ящыщщ, 
дауи, газетыр. СогуфIэ зэ-
фIэкI лъагэ зыбгъэдэлъ щIэб-
лэ редакцэм къызэрыщIэу-
вэм. ЩIалэгъуалэ жыджэр ди 
куэдщ газетым, атIэми ды-
хуейщ газет лэжьыгъэм ди-
хьэх, анэдэлъхубзэр фIыуэ 
зылъагъу ныбжьыщIэхэри 
 къекIуэлIэну. Ди щIалэгъуа-
лэм къагуроIуэ лъэпкъ тхыб-
зэм зегъэужьыным, бзэр 
 хъумэным сыт щыгъуи гу-
лъытэ хэха хуэщIын зэры-
хуейр. Газетым зэрыщы ла-
жьэм къыдэкIуэу, ди журна-
лист ныбжьыщIэхэм ящыщ 
куэд хэтщ лъэпкъ мыхьэнэ 
зиIэ проектхэм, абыхэм щыто-
кIуэ, щытхъушхуэхэр къыху-
жаIэу. 

- Соня, цIыхум и насыпу 
къилъытэр гъащIэм и лъэ-
ныкъуэ куэдым епхащ. Уэ 
насыпыр сыт хуэдэу къып-
щыхъурэ?

- Тхьэм и фIыщIэкIэ, сы-
насыпыфIэу схужыIэнущ. Да-
уи, фIыт, гуауэ лъэпкъ умы-
лъагъуу, мураду пщIыр къо-
хъулIэу, узэхъуапсэ псоми уи 
Iэр лъэIэсу упсэуну. АрщхьэкIэ 
итIанэ насып нэхъыщхьэ ды-
дэм и IэфIагъымрэ и лъапIа-
гъымрэ зыхыумыщIэнкIэ хъу-
нущ. КъохъулIэхэм лъэр 
дыщIэкIыу упсэун хуейщ. 
Алыхьыр къызэрысхуэупса 
фIы гъуэхэмкIи сыарэзыщ.    
Си унагъуэр, Тхьэм и шыкур-
кIэ, тэмэмщ. Фи нэмыс нэхъ 
лъагэ ухъуи, унагъуэм ди нэ-
хъыжь ПхытIыкI Юрэ и IэщIа-
гъэкIэ юристщ, ауэ адыгэб-
зэм, лъэпкъ литературэм 
фIыуэ хэзыщIыкI хэкупсэщ, 
усакIуэщ. Ди щIалэ Азэмэт 
КъБКъУ-м и экономикэ фа-
культетыр ехъулIэныгъэкIэ 
 къиухауэ мэлажьэ. Ар уна-
гъуэщ: пщащэу щыIэм я нэ-
хъыфIыр, нэхъ дахэр нысэ 
цIыкIуу къытхуишауэ, мура-
дыфIхэмрэ хъуэпсапIэ нэху-
хэмрэ я гъуэгугъэлъагъуэу 
 гъащIэм хэтщ. Азэмэтрэ Ми-
ланэрэ дагъэгуфIащ къуэ-
рылъху цIыкIухэу Алийрэ 
 АмелиерэкIэ. Уи бын и бы -
ныж плъагъунри насыпы-
шхуэщ. Абыхэм ди гъащIэм 
къыпащэ, абы и IэфIыр нэ-
гъуэщI лъэныкъуэкIи зыхы-
дагъащIэ. 

Си насып Iыхьэм щыщщ 
ныбжьэгъу пэжхэмкIэ сызэ-
рыкъулейри. А фIыгъуэри 
мылъку куэдым йобэкI и лъа-
пIагъымкIэ. 

- Уи гур хэзыгъахъуэ, уи 
псэр зыузэщI апхуэдэ 
 хъу гъуэфIыгъуэ куэд 
иджыри Тхьэм къыббгъэ-
дилъхьэ,  Соня. Укъыща-
лъхуа ма -хуэмкIэ дынохъуэ-
хъури, бзылъ хугъэм фIы-
гъуэу къилъытэ псомкIи 
Тхьэшхуэр къып хуэупсэну 
долъаIуэ.

Епсэлъар
КЪАРДЭН  Маритэщ. 

ДЫЩЭКI  Соня:

I

Зэщхьэгъусэхэу Юрэрэ Сонярэ.

ДЫЩЭКI СД

Я къуэ Азэмэтрэ абы и щхьэгъусэ 
Миланэрэ я сабий цIыкIухэу 
Алийрэ Амелиерэ я гъусэу.

Футбол


